

МОНГОЛ УЛСЫН ИХ ХУРЛЫН БАЙНГЫН ХОРООНЫ





ХУРАЛДААНЫ ТЭМДЭГЛЭЛ

2001.09.10


Дугаар …



Улаанбаатар хот


Улсын Их Хурлын Нийгмийн бодлогын байнгын хороо, Аюулгүй байдал, гадаад бодлогын байнгын хорооны 2001 оны 9 дүгээр сарын 10-ны өдрийн хамтарсан хуралдаан 10 цаг 10 минутанд Төрийн ордны “А” танхимд эхлэв.


Нийгмийн бодлогын байнгын хорооны даргаТ.Ганди хуралдааныг нээж, гишүүдийн ирц, хэлэлцэх асуудлыг танилцуулав.


Хуралдаанд Аюулгүй байдал, гадаад бодлогын байнгын хорооны ирвэл зохих 20 гишүүнээс 11 гишүүн ирж, 55 хувийн ирцтэй, Нийгмийн бодлогын байнгын хорооны 24 гишүүнээс 16 гишүүн ирж, 66.6% хувийн ирцтэй байв.


Чөлөөтэй: Аюулгүй байдал, гадаад бодлогын байнгын хороо Д.Лүндээжанцан, Р.Амарсайхан, Ц.Баасанжав, Д.Базарсад, Н.Ганбямба, Ш.Гунгаадорж, Х.Жекей, П.Нямдаваа, У.Хүрэлсүх, Нийгмийн бодлогын байнгын хороо Ч.Авдай, М.Зэнээ, Х.Жекей, П.Нямдаваа, Л.Одончимэд, Д.Оюунхорол, Н.Тогтох, Д.Цэвээнжав 


Хуралдаанаар хэлэлцэх асуудлын дараалалд өөрчлөлт оруулж  Аюулгүй байдал, гадаад бодлогын байнгын хороотой хамтарч хэлэлцэх асуудлыг нэгдүгээрт хэлэлцэж, төлөвлөгөөний дагуу бусад асуудлыг Нийгмийн бодлогын байнгын хороо дангаараа хуралдахаар тогтов.


НЭГ. НҮБ-ын Хүүхдийн эрхийн тухай Конвенцийн “Хүүхдийг цэргийн мөргөлдөөнд оруулахаас сэргийлэх тухай”, “Хүүхдийг худалдах, биеэ үнэлэх, садар самуунд татагдахаас хамгаалах тухай” нэмэлт протокол соёрхон батлах тухай хуулийн төсөл

Хэлэлцэж буй асуудлаар ажлын хэсэг Гадаад хэргийн яамны Эрх зүйн газрын дарга н.Болд, мөн яамны мэргэжилтэн н.Оч, Нийгмийн хамгаалал, хөдөлмөрийн сайд Ш.Батбаяр, Улсын Их Хурлын Тамгын газрын зөвлөх Н.Тунгалаг, Нийгмийн бодлогын байнгын хорооны референт Ц.Чимэдрэгзэн нар оролцов.


Уг асуудлын талаархи товч танилцуулгыг ажлын хэсгээс н.Болд танилцуулав.


УИХ-ын гишүүн П.Жасрай, Г.Төртогтох, Н.Болормаа, Б.Шаравсамбуу нарын асуусан асуултанд ажлын хэсгээс н.Оч, Ш.Батбаяр нар хариулж,  тайлбар өгөв.


Хэлэлцэж буй асуудалтай холбогдуулан УИХ-ын гишүүн Р.Гаваа, Н.Гэрэлсүрэн, Н.Болормаа нар санал дүгнэлт хэлэв.


Г.Төртогтох: НҮБ-ын Хүүхдийн эрхийн тухай Конвенцийн “Хүүхдийг цэргийн мөргөлдөөнд оруулахаас сэргийлэх тухай”, “Хүүхдийг худалдах, биеэ үнэлэх, садар самуунд татагдахаас хамгаалах тухай” нэмэлт протокол соёрхон батлах тухай хуулийн төслийг бүхэлд нь үзэглэхийг зөвшөөрч дэмжье.


Зөвшөөрсөн: 
27


Татгалзсан:

 -


Бүгд


27


100 хувийн саналаар дэмжигдлээ. 


Уг асуудлыг 10 цаг 50 минутанд хэлэлцэж дуусав.


Нэгдүгээр асуудлыг хэлэлцэж дууссаны дараа Аюулгүй байдал, гадаад бодлогын байнгын хорооны гишүүд танхимаас гарч, Нийгмийн бодлогын байнгын хорооны гишүүд бусад асуудлаар үргэлжлүүлэн хуралдахаар тогтов.

 
ХОЁР. Нийгмийн халамжийн тухай хуульд нэмэлт өөрчлөлт оруулах тухай” хуулийн төсөл /Хэлэлцэх эсэх/


Хэлэлцэж буй асуудлаар ажлын хэсэг Нийгмийн хамгаалал, хөдөлмөрийн сайд Ш.Батбаяр, мөн яамны Бодлогын хэрэгжилтийг зохицуулах газрын ахлах мэргэжилтэн Б.Цэцэгбадрал, Улсын нийгмийн халамжийн газрын орлогч дарга Ц.Эрдэнэцогт, УИХ-ын Тамгын газрын зөвлөх H.Тунгалаг, Нийгмийн бодлогын байнгын хорооны референт Ц.Чимидрэгзэн нар оролцов.


Уг асуудлын талаархи товч танилцуулгыг ажлын хэсгээс Ш.Батбаяр танилцуулж, УИХ-ын гишүүн Н.Гэрэлсүрэн, Н.Содномдорж, Н.Болормаа, Э.Гомбожав, С.Төмөр-Очир нарын асуусан асуултанд ажлын хэсгээс Ш.Батбаяр, Б.Цэцэгбадрал, Ц.Эрдэнэцогт нар хариулж, нэмэлт тайлбар өгөв.


Хэлэлцэж буй асуудалтай холбогдуулан УИХ-ын гишүүн Э.Гомбожав, Р.Гаваа, С.Төмөр-Очир нар санал дүгнэлт хэлэв.


УИХ-ын гишүүн Н.Гэрэлсүрэн, С.Дулам, П.Нямдаваа, Л.Одончимэд нар хэлэлцэж буй асуудлыг зөвшөөрч байгаа саналаа бичгээр ирүүлснийг  Нийгмийн бодлогын байнгын хорооны дарга Т.Ганди танилцуулж  санал хураалтын дүнд оролцуулан тооцох нь зүйтэй гэж үзэв. 

 Гишүүдийн олонхийн саналаар УИХ-ын чуулганы хуралдаанаар “Нийгмийн халамжийн тухай хуульд нэмэлт өөрчлөлт оруулах тухай” хуулийг хэлэлцүүлэхээр тогтов.


“Нийгмийн халамжийн тухай хуульд нэмэлт өөрчлөлт оруулах тухай”  хуулийн төслийн талаархи санал дүгнэлтийг УИХ-ын чуулганы хуралдаанд  УИХ-ын гишүүн Н.Болормаа танилцуулахаар тогтов.


Ажлын хэсгийн ахлагчийг тухайн үед нь жич шийдвэрлэх нь зүйтэй гэж үзэв.


ГУРАВ. “Нөхөн олговрын доод хэмжээг шинэчлэн тогтоох тухай” Засгийн газраас өргөн мэдүүлсэн УИХ-ын тогтоолын төсөл  /хэлэлцэх эсэх/


Хэлэлцэж буй асуудлаар ажлын хэсэг Нийгмийн хамгаалал, хөдөлмөрийн сайд Ш.Батбаяр, мөн яамны Стратеги, төлөвлөлтийн газрын дарга Н.Аюуш, мөн яамны мэргэжилтэн Батсүх, УИХ-ын Тамгын газрын зөвлөх Н.Тунгалаг, Нийгмийн бодлогын байнгын хорооны референт Ц.Чимидрэгзэн нар оролцов.


Уг асуудлын талаархи товч танилцуулгыг ажлын хэсгээс Ш.Батбаяр танилцуулж, УИХ-ын гишүүн Н.Содномдорж, Г.Нямдаваа, Б.Эрдэнэбилэгт нарын асуусан асуултанд ажлын хэсгээс Ш.Батбаяр, Н.Аюуш нар  хариулж, тайлбар өгөв.

“Нөхөн олговрын доод хэмжээг шинэчлэн тогтоох тухай” Засгийн газраас өргөн мэдүүлсэн УИХ-ын тогтоолын төслийг УИХ-ын чуулганы хуралдаанаар хэлэлцүүлэхийг хуралдаанд оролцож буй 17 гишүүн дэмжиж, 
УИХ-ын гишүүн Н.Гэрэлсүрэн, С.Дулам, П.Нямдаваа, Л.Одончимэд нар зөвшөөрч байгаагаа саналаа бичгээр ирүүлсэн учир санал хураалтын дүнд оролцуулан тооцохоор тогтов. 


“Нөхөн олговрын доод хэмжээг шинэчлэн тогтоох тухай” Засгийн газраас өргөн мэдүүлсэн УИХ-ын тогтоолын төслийн талаархи санал дүгнэлтийг  УИХ-ын чуулганы хуралдаанд УИХ-ын гишүүн Д.Туяа танилцуулахаар тогтов.


ДӨРӨВ. Эрүүл мэнд, боловсролын асуудлаар УИХ-д өргөн баригдсан багц      хуулиуд болон УИХ-ын тогтоолын төслүүд дээр ажиллах ажлын хэсгүүд байгуулах тухай
Уг асуудал нь Засгийн газрын хуралдаанд хэлэлцэгдээд боловсруулалтын түвшинд буцаагдсан учир УИХ-д өргөн баригдсаны дараа тухайн үед нь Ажлын хэсгийг байгуулж ажиллахаар тогтов.

ТАВ. - УИХ-ын 2001 оны хаврын чуулганы хугацаанд Нийгмийн  бодлогын байнгын хорооноос хийсэн ажлын тайлан 

          -Намрын чуулганы  хугацаанд Байнгын хороонд зохион  байгуулагдах ажлын төлөвлөгөө

Хэлэлцэж буй асуудалтай холбогдуулан Н.Содномдорж гишүүн асуулт тавьж, Нийгмийн бодлогын байнгын хорооны дарга Т.Ганди тайлбар өгөв.


Хуралдаанд оролцож буй гишүүд санал гаргаагүй учир бичгээр саналаа ирүүлэхээр тогтов.


Хуралдаан 12 цаг 15 минутанд  өндөрлөв.


Танилцсан:


АЮУЛГҮЙ БАЙДАЛ, ГАДААД БОДЛОГЫН

БАЙНГЫН ХОРООНЫ ДАРГА



Д.ЛҮНДЭЭЖАНЦАН

НИЙГМИЙН БОДЛОГЫН БАЙНГЫН


ХОРООНЫ ДАРГА





Т.ГАНДИ


Тэмдэглэл хөтөлсөн:




Ч.АЛТАНЦЭЦЭГ
УИХ-ЫН НИЙГМИЙН БОДЛОГЫН БАЙНГЫН ХОРОО, АЮУЛГҮЙ
БАЙДАЛ, ГАДААД БОДЛОГЫН БАЙНГЫН ХОРООНЫ 2001 ОНЫ

9 ДҮГЭЭР САРЫН 10-НЫ ӨДРИЙН ХАМТАРСАН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ, САНАЛ ШҮҮМЖЛЭЛ






Кассет № 106В







10.10 – 10.55

Т.Ганди: Та бүхний амар амгаланг эрье. 2001-2002 оны УИХ-ын намрын чуулганы Байнгын хороодын хуралдааны эхний хуралдааныг манай байнгын хороо салхийг нь хагалж байна. Ингээд сайхан амарцгаасан уу, та бүхэндээ шинэ чуулганы үйл ажиллагаанд идэвхтэй оролцоно байхаа гэж найдаж байна.


Өнөөдрийн хурал маань өвөрмөц онцлогтой хурал болно.Яагаад гэвэл Аюулгүй байдал, гадаад бодлогын байнгын хорооны гишүүд, манай байнгын хороотой хамтарч хуралдана. Та бүхэнд хэлэлцэх асуудлыг дараалсан байгаа, өнөөдрийн нөхцөл байдлаас уялдуулан хэлэлцэх асуудлыг танилцуулсны дараа Аюулгүй байдал, гадаад бодлогын байнгын хорооны гишүүдтэй хамтран хэлэлцэх асуудлаа эхний ээлжинд хэлэлцээд зочноор оролцож буй Аюулгүй байдал, гадаад бодлогын байнгын хорооны гишүүдээ үдэж гаргасны дараагаар дараа дараагийн асуудлуудыг хэлэлцээд явбал зүгээр болов уу гэж бодож байна.


Өнөөдрийн хурлаа ирц бүрдсэн учир нээх үү? Нээе гэсэн гишүүд гараа өргөнө үү? За баярлалаа.


Өнөөдрийн хурлаар Нийгмийн халамжийн тухай хуульд нэмэлт өөрчлөлт оруулах тухай хуулийн төсөл хэлэлцэх эсэх тухай хэлэлцэнэ, хоёрдугаарт Нөхөн олговрын доод хэмжээг шинэчлэн тогтоох тухай Засгийн газраас өргөн мэдүүлсэн УИХ-ын тогтоолын төсөл хэлэлцэх эсэхийг шийдвэрлэнэ. Монгол Улсын Засгийн газраас өргөн мэдүүлсэн НҮБ-ын Хүүхдийн эрхийн тухай Конвенцийн “Хүүхдийг цэргийн мөргөлдөөнд оруулахаас сэргийлэх тухай”, “Хүүхдийг худалдах, биеэ үнэлэх, садар самуунд татагдахаас хамгаалах тухай” нэмэлт протокол соёрхон батлах тухай хуулийн төслийг УИХ-ын дэгийн тухай хуулинд заасны дагуу Байнгын хорооноос эхлээд зөвшилцлийн санкц өгөх шийдвэр гаргана. Дараа нь УИХ-ын 2001 оны хаврын чуулганы хугацаанд хороо болон гишүүд хийхээр төлөвлөсөн ажлынхаа ерөнхий биелэлтийг эргэж харья. Намрын чуулганаар хорооноос хийж гүйцэтгэх ажлынхаа ерөнхий чигийг ярья.


Эрүүл мэндийн асуудлаар УИХ-д өргөн баригдсан багц хуулиуд болон УИХ-ын тогтоолын төслүүд дээр ажиллах Ажлын хэсгүүд шинээр байгуулагдаж ажиллана. Тэгэхээр энэ ажлын хэсгүүдийг томильё. Ийм зүйлийг хэлэлцэхээр өнөөдөр хуралдааныхаа дараалалд хэлэлцэх асуудлаа орууллаа, хэлэлцэхээр зөвшөөрч байгаа гишүүд гараа өргөнө үү.


Баярлалаа.


Аюулгүй байдал, гадаад бодлогын байнгын хороотой хамтарч хуралдаж байгаа хуралдааны гол утга учир Монгол улсын Засгийн газраас өргөн барьсан НҮБ-ын 
Хүүхдийн эрхийн тухай Конвенцийн “Хүүхдийг цэргийн мөргөлдөөнд оруулахаас сэргийлэх тухай”, “Хүүхдийг худалдах, биеэ үнэлэх, садар самуунд татагдахаас хамгаалах тухай” нэмэлт протокол соёрхон батлах тухай хуулийн төслийг эхлээд хэлэлцээд дарааллаа жаахан өөрчилчихье. Зөвшөөрч буй гишүүд гараа өргөнө үү. Баярлалаа.


Өнөөдөр манай хуралд Нийгмийн хамгаалал, хөдөлмөрийн яамны сайд Ш.Батбаяр, Нийгмийн хамгаалал, хөдөлмөрийн яамны мэргэжилтэн Б.Цэцэгбадрал, Нийгмийн хамгаалал, хөдөлмөрийн яамны мэргэжилтэн Батсүх, Улсын нийгмийн халамжийн газрын дарга Ц.Эрдэнэцогт, Гадаад харилцааны яамны Эрх зүй, консулын газрын дарга н.Болд, зөвлөх н.Оч нар уригдан оролцож байна.


Монгол Улсын Засгийн газраас өргөн мэдүүлсэн 
НҮБ-ын Хүүхдийн эрхийн тухай Конвенцийн “Хүүхдийг цэргийн мөргөлдөөнд оруулахаас сэргийлэх тухай”, “Хүүхдийг худалдах, биеэ үнэлэх, садар самуунд татагдахаас хамгаалах тухай” нэмэлт протоколын асуудлаар мэдээлэл хийхийг урьж байна.


Лүндээжанцан даргыг Төртогтох гишүүн түр орлож буй тул Ажлын хэсгийнхний хажууд суучих, Болд дарга протоколын мэдээллийг товчхон танилцуулна уу.


НЭГ. НҮБ-ын Хүүхдийн эрхийн тухай Конвенцийн “Хүүхдийг цэргийн мөргөлдөөнд оруулахаас сэргийлэх тухай”, “Хүүхдийг худалдах, биеэ үнэлэх, садар самуунд татагдахаас хамгаалах тухай” нэмэлт протокол соёрхон батлах тухай хуулийн төсөл

н.Болд /Гадаад харилцааны яамны Эрх зүй, консулын газрын дарга/: Хоёр нэмэлт протоколын талаар товчхон танилцуулъя. 1993 онд НҮБ-аас баталсан Хүүхдийн эрхийн тухай конвенцид 1993 оноос хойш яриа хэлэлцээ явж байгаад хоёр нэмэлт протокол  өнгөрсөн 2000 оны 5 дугаар сард батлагдсан юм. Тэр нь хүүхдийг зэвсэгт мөргөлдөөнд оролцуулах, худалдах, биеэ үнэлэх, садар самуунд татагдахаас хамгаалах талаархи 2 нэмэлт протокол байх нь зүйтэй, хүүхдийн эрхийг бүрэн хангах зорилгоор, тэгээд улмаар 5 дугаар сарын 25-нд өнгөрсөн оны нэмэлт протоколд гишүүн орнуудыг нэгдэж орооч гээд гарын үсэг зурахад нээсэн юм. Манай улсын хувьд энэ 2 протоколыг хэлэлцэж тохирох, дэлхий дахинд энэ 2 чиглэлээр хүүхдийн эрхийг хангахад идэвхтэй оролцож ирсэн, нийгэм эдийн засгийн комиссоор батлагдсан юм. Одоо удахгүй 9 дүгээр сарын 19-21нд Хүүхдийн эрхийн тухай тусгай чуулган Нью-Йорк хотноо хуралдах юм. Ерөнхий Ассамблейн ээлжит чуулганаас өмнөхөн. 

Манай Ерөнхий сайд Хүүхдийн эрхийн тухай тусгай чуулганд оролцохоор төлөөлөлж бэлтгэж байгаа. Энэ үеэр 2 нэмэлт протоколд нэгдэж орьё, гарын үсэг зуръя гэдэг саналыг Засгийн газар УИХ-д нэмж оруулж байгаа, өнөөдрийн хамтарсан 2 байнгын хорооны гишүүдэд манай Засгийн газар 2 нэмэгдэл протоколд гарын үсэг зурах эрхийг олгож өгнө үү, ингэснээр УИХ-тэй зөвшилдөж дараа соёрхон батлуулахаар УИХ-д өргөн барих юм Засгийн газрын зүгээс. Байнгын хорооны хамтарсан хуралдаанаар гишүүд та бүхнээс Засгийн газарт 2 нэмэгдэл протоколд гарын үсэг зурах эрхийг олгож өгөхийг та бүхнээс хүсч байна.


Т.Ганди: Батбаяр сайд нэмж мэдээлэл хийх үү? Ажлын хэсгийн ахлагчийн хувьд. Би гишүүдэд дэгийн тухай хуулиар ойлгоц авахад нэмэр болохуйцаар ганц хоёр зүйлийг хэлье гэж бодож байна. Энэ гэрээнд нэгдэх тухай асуудлыг хэрхэн нэгдэх тухай процедурын тухайд эхлээд үндсэн функцийг хариуцдаг байнгын хороо асуудлыг авч үзээд ерөнхийд нь гэрээний төслийг бүхэлд нь зөвшөөрч байгаагаа илэрхийлэх ийм шийдвэр гаргах ёстой. Дараа нь энэ маань тухайн НҮБ-ын гэрээ нь соёрхон батлагдсан тухай хамтын ажиллагааны гэрээ хийгдсэний дараа УИХ нь шийдвэрийн төслийг хэлэлцэж баталдаг ийм хоёрдугаар шатны процедур явагдана. Өнөөдрийн хурал маань яг энэ асуудлаар Аюулгүй байдал, гадаад бодлогын байнгын хорооны үндсэн асуудал учраас Нийгмийн бодлогын байнгын хороо зөвшилцөж санал өгөх зарчмаар ингэж орох ёстой. Энэ зарчмаараа бид 2 байнгын хороо, гарах шийдвэр нь Аюулгүй байдал, гадаад бодлогын байнгын хорооноос дангаараа шийдвэр гарч Нийгмийн бодлогын байнгын хорооны гишүүд дэмжсэн гэдэг утгаараа явах учиртай юм гэдгийг хэлчихье гэж бодож байна.


Төртогтох даргад яг энэ асуудлаар санал хураах эрхийг өгөөдөхье. Энэ асуудлаар нэмэлт тодруулга авах, үг хэлэх гишүүд байвал гараа өргөөд дараагийн асуудал руу орьё.


Г.Төртогтох: Тэгэхээр Аюулгүй байдал, гадаад бодлогын байнгын хороогоор мэдээж энэ хэлэлцэгдэх ёстой, сая журмыг Ганди хэллээ. Манай гишүүдийн хувьд шийдвэр гаргах эрхтэйгээр санал хураалтад оролцоно гэж ойлгож байгаа юм. Энэ байдал нэлээд шуурхай шийдэх ёстой, Ерөнхий сайд энэ чуулганы өмнө хэлэлцүүлэхийн тулд Байнгын хороог яаралтай хуралдуулж байгаа, онцлог байдал байгаа гэдгийг манай гишүүд ойлгож байгаа байхаа. Ингээд гишүүдээс асуух асуулт байвал ярьдаа.


П.Жасрай: Нэгдүгээр протокол байна. Хүүхдийг цэрэг, зэвсэгт мөргөлдөөнд оролцуулахгүй байх энэ тэр талаар. Энэ чинь ийм үүрэг авчихаж байгаа юм байна шүү дээ. 3, 4 дүгээрээс хойшхи зүйлүүд. Үүнийг соёрхон баталсан, хүлээн зөвшөөрсөн орнууд үндэстний зэвсэгт хүчний эгнээнд сайн дураар элсэн орох насны доод хязгаарыг дээшлүүлнэ гэж байгаа юм. Тэр нь юу хэлж байна гэвэл, 4 дүгээр зүйлд улсын зэвсэгт хүчний бүрэлдэхүүнд ордоггүй зэвсэгт бүлэглэлүүдэд ямарч нөхцөлд 18 нас хүрээгүй хүмүүсийг дайсагнасан үйл ажиллагаанд оролцуулж буюу ашиглаж үл болно гэж байгаа юм. Нэг үгээр хэлбэл цэрэгт насаа бүр дээш нь татах хэрэгтэй болж байна. Энэ протоколтой холбогдоод. Одоо 18 нас хүрсэн бол цэрэгт татаж байгаа шүү дээ. Тэгээд наадах чинь 19 юмуу 20 луу явах болж байна. Энэ чинь манай Батлан хамгаалахын хууль, цэргийн бодлоготой чинь хэр зэрэг уялдаж байгаа юм, үүнийгээ ярилцацгаасан юмуу, үүнийг тодруулмаар байна.


Оч /Гадаад харилцааны яамны мэргэжилтэн/: Ер нь нэмэлт протоколын хүрээнд хамрагдаж байгаа этгээдийн насыг 18 нас хүртэлх насны хүмүүс гэж ерөнхий зарчим анх боловсруулагдаж гарсан. Тийм учраас энэ оролцогч гишүүн орнууд энэхүү протоколд нэгдэн орсноор үндэсний хэмжээнд хууль тогтоомжид нийцүүлэх арга хэмжээг яг энэ хүрээнд 18 нас хүртэлх гэсэн утгаар үүрэг авах ёстой гэсэн тийм зарчимтай байгаа.


П.Жасрай: Наадах чинь яахав ерөнхий ингээд аргацаагаад цаг тулж байгаа гээд батлуулахаар оруулахаад, НҮБ-ын чуулган дээр очоод аятайхан мэдэгдэл хийж болох нь л дээ. Гэтэл та нар энэ протоколынхоо 2 дугаар зүйлийг уншдаа. Оролцогч улсууд 18 нас хүрээгүй хүмүүсийг зэвсэгт хүчинд албан журмаар элсүүлэхгүй байх нөхцөлийг хангана. Тэгээд доошоогоо нөгөө насаа дээш нь татна гээд ингээд явж байгаа юм. Тэгэхээр наадах чинь манайд хэр зэрэг нийцэж байгаа юм. Ер нь цаашдаа 19, 20 луу татах хэрэгцээ гарах уу, үгүй юу. Энэ талаар Батлан хамгаалахын нөхдүүдтэй хэр зэрэг ярилцаж тохиролцсон юм бол доо л гэж би асуугаад байна. Энэ протокол чинь их зөрчилтэй юм байна шүү дээ. 15 насаар нэг ярьж байна, 16 насаар нэг ярьж байна, 18 насаар ярьж байна. Олон жилийн туршид НҮБ-ын дотор хүүхэд гэдэг ойлголт, хүүхдийн насны хязгаар хүүхдийн хөдөлмөр, хүүхдийг зэвсэгт хүчинд татах барих юм чинь нэлээд будилчихсан юм харагдаад байх юм, энэ талаар манайхан гишүүн орны хувьд цэгцлэх санал  тавьж болоогүй байсан юмуу.


Г.Төртогтох: Тухайн хүүхдэд үйлчлэх хуулийн арай эрт насанд хүрэх талаар заагаагүй бол 18 нас хүрээгүй хүнийг хүүхэд гэж үзнэ гэж. Тухайн оронд 18 нас хүрээгүй хүүхдийг иргэн гэсэн хэмжээнд хүргэдэг дотоодын хууль байвал энэ хамаарахгүй гэсэн ийм юм байх шиг байна. Үүнийг би зөв ойлгож байна уу, үгүй юу. Энэ маань Жасрай гуайн ярьсантай  холбоотой болж таарах болчихоод байна.


П.Жасрай: Оршил хэсэгт дотроо бас зовлонтой байгаа юм. 15 насанд хүрээгүй хүүхдийг цэрэг, дайны мөргөлдөөнд оруулсан байвал цэргийн гэмт хэрэгтэн гэж үзнэ гэж байгаа. Тэр чинь наадахын чинь 4 дүгээр абзац нь тэгж байгаа юм. Тэгээд доошоо явахлаар 18 нас болоод ирж байгаа юм, Сүүл рүү очоод 18 наснаас дээш нь насыг нь өргөнө гэсэн ийм үүрэг авах болоод байна. Би буруу ойлгоод байна уу, өнөө өглөө тараасан болохоор би гүйлгэж харлаа.Дөнгөж сая тараалаа шүү дээ.


Оч: Протоколын 3 дугаар зүйлд Хүүхдийн эрхийн конвенцийн 38 дугаар зүйлийг ярьж байна. Хүүхдийн эрхийн конвенцийн 38 дугаар зүйлд дурдсанаар оролцогч улсууд 15 насанд хүрээгүй хэнийг ч өөрийн зэвсэгт хүчинд алба хаалгахаар татгалзаж түдгэлзэнэ гэсэн юм байгаа. Хоёрдахь заалт нь нэгэнт 15 насанд хүрсэн боловч 18 насанд хараахан хүрээгүй хүмүүсийг  цэрэгт татахдаа насаар арай ахмадыг нь татахыг урьдал болгохыг эрмэлзэнэ гэсэн тийм заалтыг Хүүхдийн эрхийн конвенцид авсан. Энэ Хүүхдийн эрхийн конвенцийн 38  дугаар зүйлийн хүрээнд энэ 3 дугаар зүйлийг хэрэглэнэ гэсэн ийм л заалт протоколд орчихоод байгаа. 


П.Жасрай: Зөрчилтэй л болоод байгаа байхгүй юу. 15 насанд хүрээгүй хүнийг цэрэгт татсан, зэвсэгт мөргөлдөөнд оруулсан байвал олон улсын гэмт хэрэгтэн гээд шүүх нь ээ. 15-18 насны хооронд татаад мөргөлдөөнд оролцуулчихсан байх юм бол тэрэнд олон улсын эрх зүйн үүднээс авах ямар нэгэн хариуцлагын юм алга. Тэгээд 18-аас дээш нь насаа өргөл гэсэн ийм л үүрэг бид авах болоод байна л даа. Энийг хэр зэрэг Засгийн газар дээрээ ярицгаасан юм бол доо. Энэ соёрхон баталснаас үүдэн гарах Монгол улсын олон улсын хариуцлагын тухай асуудал  байна л даа.


Ш.Батбаяр: Энэ бол бид өнөөдөр манай улсын Үндсэн хууль, бусад хуулиар 18 нас хүрсэн Монгол улсын иргэн эх орноо хамгаалах, хуулийн дагуу цэргийн алба хаах үүрэгтэй гэж үндсэн хууль болоод цэргийн хуулинд заасан байгаа. Энэ дайсагнагч орнуудад, гол төлөв дайн мөргөлдөөн явдаг орнуудад энэнээс доогуур насны хүүхдийг их оруулж байгаа учраас энийг хориглох хууль сүүлийн хэдэн жил ярьсан юм байна лээ.

Бидний өнөөдөр энэ протоколын заалтыг шууд хүлээж авахад манай улсын хувьд хүндрэл, аливаа нэмэлт бэрхшээл ер нь гарахгүй гэж Засгийн газар дээр ярьсан юм. Учир юу гэвэл тэртэй тэргүй манайд зэвсэгт мөргөлдөөн байтугай, тэр тухай ойлголт байхгүй, 15 насыг хүүхдийн хөдөлмөр хийх насны доод хязгаар гээд хуульчилчихсан, 15-18 насны хооронд үнэхээр цэргийн гэмт хэрэг гэж үзэж байгаа бол бид тэгж л үзэг, хэрэв манайд тийм юм тохиолддог юмаа гэвэл бид тийм юмыг гаргахгүй байх л хуулийг батлан хийчиж байгаа асуудал. 18-аас дээшхи насны асуудал ерөөсөө яригдахгүй. Сайн дурын нэг асуудал байгаа. 18 нас хүртэл сайн дураар элсэлтийг явуулж болно. Гадаадад сайн дурын гэдэг нэрээр 14, 15-тай хүүхэд сум зөөгөөд, буу бариад явж байна шүү дээ. Бид сайн дур гэдэг зүйлийг авч үзэхдээ сургуулийн насанд сайн дурын гэдэг зүйлийг авч үзэхгүй гээд хуулиндаа заасан байгаа юм  байна лээ шүү дээ. 

Өөрөөр хэлбэл Цэргийн сургуульд 17 нас хүрсэн эрэгтэйчүүдийг сонсогчоор элсүүлж болно гээд заачихсан байдаг. Үүний дараа сайн дураар цэрэгт 16 –тай хүнийг авна гэдэг асуудал ерөөсөө манайд байхгүй. 17-той хүүхдийг л цэргийн сургуульд доод хязгаары нь авна гэсэн. Ийм учраас миний бодож байгаагаар өөөрөөр хэлбэл 2 конвенцид нэгдсэнээр Монгол улсын хувьд нэмэлт бэрхшээл үүсэх юмуу, санхүүгийн болоод олон улсын өмнө хүлээсэн бас нэг зарим зүйлээс хянаж үзэх юм гарахгүй гэж бид үзсэн. Энэ талаар энд элсэхгүй ч байсан бараг болно, гэхдээ ийм юмыг шаардсан байгаа юм. Энэ онд НҮБ-ын тусгай чуулганаар хүүхдийн асуудлыг онцлон үзээд, тэр дотроо манай Монгол улсыг Ерөнхий сайд болоод манайд хүүхдийн арга хэмжээ нэлээд идэвхтэй зохиосон орны тоонд ороод, бас өргөн хэмжээгээр урилгатай уригдаж байгаа юм байна лээ. 


Кофи Анан энэний болзол болгож, та нар хүүхдийн онцгой чуулганд бэлтгэж ядаж ноднингийн гаргасан 2 нэмэлт чуулганд Засгийн газар нэгдэж орооч урьдчилж,  нэгдэж чадахгүй бол чуулганы үеэр гарын үсэг зураач гэж уриалга ирүүлсэн. Ингээд энэ дагуу бид үзээд энд  өнөөдрийн хувьд энэ 2 протоколд нэгдэхэд ямарч улс төр, ёс суртахууны их л дэмжлэг болох эд юм байна гэж үзээд УИХ-аар батлагдахаас өмнө тэнд очиж үзэглэе гээд Эрдэнэчулуун сайдад Засгийн газраас эрх олгож байгаа юм. Бид хүүхдийн асуудал эрхэлдэг учраас энэ талаар татгалзах юм алга. Насны хувьд яриад байх юм гайгүй юм шиг байна гэж дэмжээд Байнгын хорооны хурлаар оруулж байгаа ийм л эд л дээ.


Н.Болормаа: Баярлалаа, Надад 3 асуулт байна. Нэгдүгээрт, Монгол улс Хүүхдийн эрхийн тухай конвенцид 1990 онд нэгдэж орсон, энэ конвенцийн хэрэгжилтийн тухай 2 дахь тайланг хэзээ Монгол улсын Засгийн газар НҮБ-ын Хүүхдийн эрхийн хороонд явуулсан бэ? Хоёрдахь илтгэлийг, хэзээ явуулах гэж байна вэ? Надад байгаа мэдээгээр энэ илтгэлийг одоо болтол Засгийн газар НҮБ-ын Хүүхдийн эрхийн хороонд өгөөгүй, Монгол улсын Засгийн газрын хоёрдахь илтгэлийг хэлэлцэхийг хүлээж байгаа гэсэн ийм мэдээлэл байгаа, тэгэхээр өмнө нь 10 жилийн өмнө нэгдээд орсон энэ конвенцийг 2 дахь илтгэлийг хэзээ өгч өргүй болох гэж байгаа юм бэ гэсэн асуулт байна. 

Хоёрдахь асуулт маань Жасрай гуайн асуулттай бараг утгаараа давхацсан, яг өнөөдөр Батлан хамгаалах яам энэнд шууд дэмжиж байна гэсэн санал өгсөн байна. Өнөөдөр Батлан хамгаалах яамны харьяа цэргийн анги, нэгтгэлүүдэд бага насны хичнээн хүүхэд цэргийн хөгжимд алба хааж байна вэ? Энэ хүүхдүүдийн хэд нь сайн дураараа, хэд нь эцэг эхийнхээ шууд шийдвэрийн дагуу цэргийн ангийн хашаанд амьдарч, цэргийн үлээвэр хөгжимд багаасаа эхэлж хөдөлмөрлөж байна вэ энэ талаар ямар тооцоо судалгаа байна, энэ талаар ямар бодлого байдаг юм бэ гэсэн.


Гуравдахь асуулт нь хүүхдийг садар самуун болон сексийн үзүүлбэрт ашиглахаас сэргийлэх тухай нэмэлт протокол бол одоо энэ интернетийн сүлжээ хөгжиж буй энэ үед маш их ач холбогдол өгч байгаа протокол, тэгэхээр Монгол оронд жуулчла хөгжиж байна, хүүхдийг секс жуулчлал, хүүхдийг энэ чиглэлээр ашиглах талаар хийсэн судалгаа байна уу, гадаадын жуулчид монгол хүүхдүүдийг садар самуунд ашиглаж байгаа жишээ гарсан уу, энэ талаар судлагдаж байгаа зүйл байна уу?  Яг энэ протоколыг хэрэгжүүлэх зорилгоор хуулинд хүүхдийг янхандуулах зорилгын үүднээс хүүхдэд санал болгох, сексийн сурталчилгаанд ашиглахыг хориглох гэсэн ийм гол шаардлага байгаа, энийг аль хуулиндаа тусгах гэж Засгийн газар тооцож байгаа вэ? 

Мөн энэ Конвенцийг хүүхдийг худалдах, садар самуунд болон сексийн үзүүлбэрт ашиглахаас сэргийлэх нэмэлт протоколын наймдугаар зүйл, хэрвээ энэ протоколоор хориглосон үйлдлүүдэд өртсөн хүүхдийн эрх ашгийг сонирхлыг яаж хамгаалах, ямар арга хэмжээ авах, үүнийг ямар хуулинд яаж зохицуулах вэ гэсэн ийм санал байна. Үүнийг асууж байгаа зорилго нь бид нар улс төрийн ач холбогдол, олон ач холбогдлыг бодоод олон конвенци, протоколд нэгддэг, нэгдсэний дараа ерөөсөө түүний тайланг гаргаж өгдөггүй, холбогдох хууль тогтоомжид тусгахгүй үлдээдэг, ийм учраас энэ конвенцийн 8 дугаар зүйлийн хүүхдийн эрх ашиг, сонирхлыг хамгаалах зорилгоор энэ протоколоор хориглогдсон үйлдлүүдэд өртсөн хүүхдийг хамгаалах хуулийн заалт нь Эрүүгийн хуулинд орох гэж байна уу, хүүхдийн эрхийг хамгаалах тухай хуулинд орох гэж байна уу, энд Боловсролын тухай хуулинд орох гэж байна уу, яаж зохицуулах гэж байгаа вэ, үүнийг Нийгмийн хамгаалал, хөдөлмөрийн яамнаас асууя гэж бодож байна.


Ш.Батбаяр: Хүүхдийн эрхийн тухай конвенцийн хоёрдахь илтгэлээр яаман дээр ажлын хэсэг гараад холбогдох Хууль зүйн яам, хүүхдийн хорооноос оролцуулсан ажлын хэсэг ажиллаж байгаа. 12 дугаар сард илтгэлийг НҮБ-ын Хүүхдийн эрхийн хороонд явуулахаар бэлтгэж байна. 2 дугаар асуудлын тухайд Батлан хамгаалах яамны хүүхдийн хөгжимд хэдэн хүүхэд байгааг хэлж чадмааргүй байна. Үүнийг тодруулаад Батлан хамгаалах яамнаас мэдээ аваад гишүүдэд хэлж өгч болно гэж бодож байна.


Эрүүгийн хуулийн шинэчилсэн төслийг бид хэлэлцсэн. Энд ноднингийн баталсан хүүхдийг  тэвчишгүй хүнд хөдөлмөрийн асуудал, хүүхдийг секс жуулчлал болоод бусад үзүүлбэр ашиглахын эсрэг асуудлуудыг тусгахаар ажлын хэсэгт нэмэлт оруулахаар шийдээд байна. УИХ-д орж ирэх хэмжээнд дахин яригдах байх гэж бодож байна.


Ер нь түгээмэл заалтуудтай тунхаг шинжтэй зүйл өргөн орж байгаа. Гагцхүү илтгэлийг хийх, мэдээллээ өгөх, хэрэгжүүлэх асуудлаа хуулинд тусгах  талаар удаашралтай ажиллаж байгаа жишээ байж магадгүй юм. Үүнийг бид анхааралдаа авч, аливаа протоколууд юмуу, конвенцид нэгдэж ороход дагалдах асуудал нь хуулийн төслөөр бараг оруулж танилцуулж байх ёстой. Ноднин бид тийм маягаар оруулсан. Зарим зүйл нь орж амжаагүй явааг шударгаар хүлээх ёстой. Эрүүгийн болоод Хөдөлмөрийн хууль зэрэг 6 хуульд өөрчлөлт оруулах асуудлаас  бид өнөөдөр Эрүүгийн хуульд өөрчлөлт оруулах асуудлаар санал оруулаад байна.


Б.Шаравсамбуу: Хүүхдийн эрхийн конвенцитэй холбоотой 2 протокол, тухайлбал хүүхдийг цэргийн мөргөлдөөнд оруулахаас сэргийлэх тухай, хүүхдийг худалдах, биеэ үнэлэх, садар самуунд татагдахаас хамгаалах энэ 2 протоколд нэгдэн орсон тохиолдолд дотооддоо ямар ямар хууль тогтоомжуудад өөрчлөлт оруулах шаардлагатай гэж тусгайлан авч үзсэн үү? Сая 2 дугаар протоколоор Эрүүгийн хуулинд орж байгаа юм байна. Сайдын хэлж байгаагаас үзэхэд ер нь хуулиуд өөрчлөгдөх тохиолдолд энэ асуудлуудыг зохих газарт нь тусгаж өгөхөөр бодож байгаа юм байна. Гэхдээ энэ протоколуудад нэгдэн орж байгаатай холбогдуулаад бодлогын чанартай тийм тийм үндэсний хууль тогтоомжид өөрчлөлт оруулна гэсэн жагсаалт гарсан, нэгтгэж авч үзсэн зүйл байна уу? Үүнийг Засгийн газраас хэлж өгөөч гэж хүсч байна.


Ш.Батбаяр: Хуулиудын тодорхойлолт гипотез хэсэгт нэр томъёо оруулах зэргээр тийм өөрчлөлтүүд ганц нэг гарах юм. Тухайлбал, хүүхдийг янхандуулах зорилгын үүднээс санал болгох, сексийн сурталчилгаанд ашиглахыг хориглох заалтыг Эрүүгийн хуулийн зохих зүйл болгон оруулах ийм зүйл орж ирж байгаа. Мөн хүүхдийн эрхийн тухай хуульд хүүхдийн ёс суртахуунд сөрөг нөлөө үзүүлэх гэдэг хэсэг дээр энэ нэр томъёог оруулж өгөх санал бид хийж байна. Албадан шинэчлэн найруулсан Эрүүгийн хуулийн төсөлд хүүхдийг албадан хөдөлмөр эрхлүүлсэн бол гэмт хэрэгт оруулах тухай асуудал, мөн хүүхдийг үрчлүүлэх асуудлын талаар ч гэсэн зарим асуудлыг оруулж өгөх болов уу гэсэн санал байгаа. Оролцогч улсууд хуулийн заалтаасаа хамааран шинэ хэдэн зүйл оруулах нь зүйтэй гэсэн зүйл байгаа. Өөрөөр хэлбэл протоколд заасан зөрчлийг үйлдэхэд хэрэглэж байсан буюу тус дөхөм үзүүлж байсан материал, эд хөрөнгө, бусад хэрэгсэл зэрэг бараа, хэрэг үйлдэж олсон орлого зэргийг тусгана гэсэн өөрөөр хэлбэл хүүхдийг худалдах, бие даасан зэрэг. Энэ асуудлыг бид судалж үзэж байгаа, ямар хэсэг дээр оруулах нь зүйтэй бол гэж үзэж байгаа.


Мөн нэлээд зүйлийг урамшуулал болоод санкцийн хэлбэрт дээш доош нь болгох зүйлийг судалж үзнэ. Шууд өнөөдөр авсан үүргээ маргааш нь оруулах шаардлагагүй. Гэхдээ явцын үед зарим нэг судалгаа хийж үзэх ийм зүйлсүүдээр өнөөдөр бид материал бэлтгэж байгаа. Энэ зүйл зөвшөөрөгдсөн нөхцөлд УИХ-аас соёрхон батлахаар орж ирэх үед арай дэлгэрэнгүй тодорхой материал оруулах болов уу гэж бодож байна.


Н.Төртогтох: Асуултаа таслах уу? Үг хэлэх хүмүүс нэрээ өгье. Гаваа, Гэрэлсүрэн, Болормаа гишүүд үг хэлнэ, би үг хэлнэ ингээд таслая.


Р.Гаваа: Хүүхдийн эрхийн асуудлаар хүүхдийг зэвсэгт мөргөлдөөнд оролцуулахаас хамгаалах талаар хүүхдийн эрхийн тухай конвенцийн нэмэлт протоколд элсэх гэсэн энэ саналыг би дэмжиж байна гэдгээ нэгдүгээрт хэлье. Гэхдээ үүний цаана анхаармаар юм байгааг түрүүн тодорхой хэмжээгээр хүмүүс хөндөж ярилаа. 

Манай өнөөгийн мөрдөж байгаа хууль тогтоомжийн хүрээнд ялангуяа цэргийн үүрэг, цэргийн албан хаагчдын эрх зүйн байдлын хуулиар энд насны өөрчлөлт ороод байхгүй юм байна гэсэн ойлголт байгаа юм. Надад тэгж ойлгогдож байна. Батлан хамгаалах системд ер нь зэвсэгт хүчний ангиудад хүүхдийг цэргийн хөгжимд ажиллуулдаг, уг нь өнчин, өрөөсөн, асран тэтгэх хүнгүй тийм хүүхдийг хорооны хүүхдийн журмаар авч өсгөн хүмүүжүүлж байсан тэр уламжлал нэг ийм хэмжээгээр хүүхэд хөгжимд байдаг юм буй болчихсон юм. Гэхдээ энийг халах бодлогыг Батлан хамгаалах яам баримталж байгаа гэж би ойлгодог. Яагаад гэвэл цэргийн хөгжмийн сургууль гэж албан ёсоор байгуулсан. 

Цэргийн ангид цэргийн хөгжимд хүүхэд байлгахгүй, цэргийн хөгжмийн сургуульд цэргийн хүүхэд орж хөгжимд суралцаад хөгжимчин болж насанд хүрсэн хойноо цэргийн ангид орж алба хаадаг ийм журамд шилжих гэж байгаа ухаантай юм. Тэгэхлээр энэ зарчмын хувьд яваандаа зөв зам руугаа орчих юм болов уу гэсэн ийм ойлголт. Гэхдээ цэргийн сургуульд элсэхэд 17 наснаас элсэхийг энэ хуулийнд зөвшөөрсөн байгаа. Энэ дээр тэгэхдээ энэ протоколд зааснаар хариуцагч өөрөө хүссэн байх, сайн дурын үндсэн дээр байх, эцэг эхийн зөвшөөрөлтэй байх гэдэг энэ заалтууд цэргийн сургуульд элсэхэд бүгд хамаардаг учраас энд нэг их зөрчил гарахгүй юм байна гэсэн ийм төсөөлөл буй болж байна. Ийм учраас  зэвсэгт мөргөлдөөнд оролцуулахгүй байх асуудал бол манайх хүлээж авч болох үүрэг юм гэж, тайван цагт цэргийн алба хааж байгаа нөхцөлд бид цэргийн сургуульд 17 настай хүүхэд элсүүлэх, цэргийн хөгжмийн сургуульд 12-18 насны хоорондох хүүхдийг элсүүлж  сургаж, боловсрол олгох, мэргэжил олгох ийм чиглэлээр байгаа юм бол арай өөр юм гэсэн ийм ойлголтоор би энэ байж болох зүйл гэж төсөөлж байна. Ийм учраас түрүүчийн өөр нэг тэмдэглэж хэлмээр зүйл нь ерөөсөө манай цэргийн албанд татаж байгаа хүний тоо жилээс жилд өсөхгүй байгаа, цэргийн алба хаах насны хүмүүсийн нөөц байнга өсч байгаа учраас Батлан хамгаалах яамны баримталж байгаа бодлого бол цэргийн албанд 20, түүнээс дээш насны хүмүүсийг татаж байгаа. 

Сайн дурын үндсэн дээр 18 нас хүрсэн хүүхэд явдаг тохиолдол бий. Ер нь манай хүн амын нөөцийн хувьд цэргийн татлагын нөөц хангалттай, тэрнийг бид бүгдийг нь цэргийн албаар дамжуулаад цэргийн бэлтгэл үүрэгтэн, 1 дүгээр зэргийн бэлтгэл үүрэгтэн болгох бололцоо их муутай байгаа учраас нэг их зөрчил үүсэхгүй юм байна гэсэн үүднээс Батлан хамгаалах яам үүнд ингэж хандсан болов уу гэж би ойлгож байна, ийм учраас үүнийг нийтэд ойлгомжтой болгох үүднээс тайлбар маягаар хэлж байгаа зүйл. Ер нь энэ протколыг дэмжээд гаргаж болох юм. Үүнтэй холбоотой надад 2 санал байна. Дараагийн протоколтой ч холбоотой байх. Би 2 асуудлыг тусад нь хэлэлцэж байгаа байх гэж ойлгож байгаа. 


Нэгдүгээр асуудал, энэ протоколыг НҮБ-ын 6 хэл дээр бичигдсэн эх хүчин төгөлдөр байна гэж  байхад бидэнд энэ монголоор хийсэн эхийн хажуугаар гадаад хэл дээрх эхийг бидэнд тарааж байвал зүгээр юм. Тэгвэл энэ орчуулгаа хянах, нэр томъёогоо  зөв тогтооход хаа хаанаа хэрэгтэй юм болов уу, би удаа дараа санал тавьдаг. Эрхбиш манайд францаар ярьчих хүн сууж байна, англиар ярьчих хүмүүс зөндөө л байх шиг байна. Орос дээр лав би уншиж ойлгоно доо, гэх мэтээр бодоход тэрнийг тараавал зүгээр юм шиг. Энэ нэг санал юмуу, цаашдаа анхаармаар юм шиг санагдаж байна.


Дараагийн асуудал нь ер нь энэ конвенцүүдэд нэгдэж ороход манай талаас хүлээх үүрэг хариуцлагы нь зөвхөн бид зарим үед хэлэлцэж байгаа байдал бол өнөөдрийн хувьд өчигдөр надад хуралтай гэж дуулгаад өнөөдөр өглөө амарч байгаа хүн хүрч ирэхэд энэ зүйл ширээн дээр тавиатай байсан. Хагас дутуу уншаад орж ирсэн. Ер нь энэ дээр шинээр хөндөгдөж байгаа юм. Манайд хууль зүйн асуудлаар шинээр боловсруулагдаж болох асуудлуудыг хүртэл тодруулж танилцуулга эд нартаа нэлээд өргөн хүрээтэй оруулж байвал яасан юм бэ гэсэн саналыг хөндөж хэлмээр байна. Тэгэхгүй бол бид зарим юмыг тулгамдуу, яаруу, цаг хугацаа давчидсан байдлаар ухас ухас гэж шийдэх юм, энэ маань зарим тохиолдолд хэр зэрэг үндэстэй болдог юм болдоо гэж бодогдохоор байгааг хэлэх гэж бодсон юм.


Н.Гэрэлсүрэн: Өнөөдрийн хэлэлцүүлж байгаа асуудлууд ялангуяа хүүхдийг худалдах, биеэ үнэлэх, садар самуунд татахаас татгалзах, энэ асуудал монголд анхаарагдах асуудлын нэг, энэ чухал асуудалтай холбогдсон олон улсын гаргасан шийдвэрийг манай улс хүлээн авч энэ протоколын төслийг Засгийн газрын хуралдаанаар хэлэлцүүлээд наашаа оруулж байгаа би дэмжиж байна, Гаваа гишүүний хэлсэнтэй санал нэгтэй байна. Харин дараа нэг санал байна. Энэ санал юу гэвэл, УИХ-аар энэ асуудлыг оруулахад ялангуяа хүүхдийг худалдах, биеэ үнэлэх, садар самуунд татагдахаас хамгаалах тухай асуудалтай холбогдсон хууль тогтоомжуудын судалгааг жагсаалттай нь ямар хуульд нэмэлт өөрчлөлт оруулах гэж байгаа юм бэ гэдгийг давхар хамт оруулж ирээчэй гэж санал болгож хэлмээр байна.


Хоёрдугаарт манай эмэгтэйчүүдийн байдлыг сайжруулах үндэсний бүлэгт охидын бүлэг байхгүй байгаа. Уг нь Бээжингийн деклараци, НҮБ-ын Ерөнхий Ассамблейн 50 дугаар чуулганаар баталсан Деклараци дотор 12 асуудлын 8 дахь нь охидын асуудал гэж байх ёстой. Манай Үндэсний хөтөлбөрт охидын асуудлыг нийтэд нь шингээгээд хийчихсэн байдаг. Одоо бол охидын асуудлыг тусад нь авч үзэхгүй бол болохгүй байна. Байдал тэгж ажиглагдаж байна. Холбогдох хөтөлбөрүүдэд энэ протоколд нэгдсэнтэй холбогдуулаад ямар ямар нэмэлтүүд оруулмаар байна вэ гэвэл давхар оруулж ирмээр байна. Яагаад гэвэл дараа дараагийн бидний асуудалд хэрэгтэй. Нийгмийн эрүүл мэндийн асуудалд ч энэ  бас анхаарагдах асуудал болох байх. Бусад бидний авч хэлэлцэгдэх тогтоол, хууль хөтөлбөрүүдэд хэрэг болно гэж би бодож байна. Баярлалаа.


Н.Болормаа: Би өмнө нь үг хэлсэн гишүүдтэй санал нэг байна. Үнэхээр хүүхдийн эрхийн конвенцийн нэмэлт протоколуудад нэгдэн орохыг дэмжиж байгаа юм. Гэхдээ энд анхааруулж хэлэх зүйл бол ер нь манай улс өчнөөн гэрээ конвенци, протоколд нэгдсэн, түүний хэрэгжилтийн байдлыг холбогдох байгууллагуудад нь гэрээ конвенцид заасан хугацаанд нь тайлагнах талаар маш их зөрчил дутагдалтай ажиллаж байгаа. Ийм учраас хүүхдийн эрхийн тухай конвенцийн 2 дахь илтгэлийг аль 89 онд өгөх ёстой, өнөө хүртэл сунжирч байгаа юм. Энэ талаар яам бас шуурхай арга хэмжээ аваасай гэж хүсч байна. 


Хоёрдугаарт, энэ нэмэлт протоколуудыг нэгдсэн чуулганаар хэлэлцэх үед саяын гишүүдийн хэлсэн ямар хуулинд ямар нэмэлт өөрчлөлт оруулах бодлоготой байгаа юм, энэ талаараа дэлгэрэнгүй танилцуулга оруулж ирээчэй, гэхдээ бүх хуулиудын төслийг зэрэг өргөн барь гэж байгаа үг биш юм. Үүнтэй холбогдуулж хэлэхэд хүүхдийг худалдах, садар самуун болон сексийн үзүүлбэрт ашиглахаас сэргийлэх тухай протокол дээр ялангуяа Боловсрол, соёл шинжлэх ухааны яамны өөрийнх нь дуу хоолой маш их чухал байгаа. Хүүхдийн эрхийн конвенцийг хэрэгжүүлэх энэ асуудал дээр энэ яамыг оролцуулалгүйгээр энэ яамны идэвхтэй санал, багш нар, эцэг эхэд хүртээлтэй хийхгүйгээр бид бодит амжилтад хүрэхгүй, тийм учраас зөвхөн Эрүүгийн хууль, Эрүүгийн байцаан шийтгэх хууль, Садар самуун явдалтай тэмцэх хуулиар хязгаарлахгүй, Боловсролын тухай хууль, Эрүүл мэндийн тухай хууль, Хүүхдийн эрхийг хамгаалах тухай хууль, Хэвлэл мэдээллийн тухай хуулиудыг өргөн хүрээнд нь багцаар нь авч үзэж энэ талаар танилцуулга бэлтгээч гэсэн саналтай байна, тэгээд дэмжье.


Г.Төртогтох: Протоколд нэгдэн орох асуудлыг манай гишүүд дэмжиж байна, түүнтэй санал нэг байна. Би ингэж ойлгож байна. 18 нас хүрээгүй хүүхдүүдийг зэвсэгт мөргөлдөөнд татан оруулахгүй байх гэдэг нь гол асуудал юм байна. Тэгэхээр энд оролцогч улсууд 18 нас хүрээгүй хүмүүсийг зэвсэгт хүчинд нэгдүгээрт, албан журмаар элсүүлэхгүй байх нөхцөлийг хангана гэж байна, энэ нь манай орны хууль тогтоомжид байж байгаа зүйл байна, нөгөө талаар зэвсэгт бүлэглэл, үндэсний зэвсэгт хүчин гэсэн 2 ялгаатай байх шиг байна. Улсын зэвсэгт хүчинд 18 насанд хүрээгүй хүүхдийг өөрийн сайн дураар нь оруулж болох, зэвсэгт бүлэглэлүүд 18 нас хүрээгүй хүмүүсийг дайсагнасан үйл ажиллагааны хэлбэрт оруулж болохгүй гэсэн ийм ялгаатай байна. Ийм учраас манай орны мөрдөж байгаа хууль тогтоомжид энэ нь харшлахгүй гэсэн бодолтой байна. Ялангуяа 18 нас хүрээгүй хүмүүсийг, манайд 17 насанд хүрсэн хүмүүсийг сайн дурын үндсэн дээр цэргийн албанд татах нөхцөл байгаа, энэ нь манай үндэсний хууль тогтоомжтой нийцэж байна гэж үзээд энд зэвсэгт хүчинд 18 нас хүрээгүй хүүхдийг татан оролцуулах талаар манай хууль тогтоомжид зөрчсөн ямар нэг зүйл гарахгүй юм байна гэсэн үндсээр гэрээ хэлэлцээрт орохыг дэмжиж байна.


2 байнгын хорооны тухайд үндсэн байнгын хорооны хувьд шийдвэрийг гаргана. Гэрээний төслийг зөвшөөрөх үү, зөвшөөрөхгүй юу гэсэн санал хураах юм байна. Нөгөө талаар хамтран хэлэлцэж байгаа байнгын хорооны гишүүдийн саналыг сонслоо. Байнгын хорооны гишүүдийн ярьж байгаагаас үзэхэд манай байнгын хороонд энэ протоколыг дэмжсэн санал гаргаж байна гэж үзэж байна. Тийм учраас санал хураах ажилдаа орьё. Манай байнгын хорооны гишүүд энэ гэрээний төслийг бүхэлд нь  үзэглэхийг зөвшөөрч байгаа гишүүд гараа өргөнө үү. Гарын үсэг зурах хэмжээнд 100% дэмжлээ. Энэ шийдвэрийг байнгын хорооны шийдвэр болгож  баталж гаргая.


Т.Ганди: Гадаад бодлого, аюулгүй байдлын хорооны гишүүдэд баярлалаа. 


Нийгмийн халамжийн тухай хуульд  нэмэлт, өөрчлөлт оруулах тухай хуулийн төслийг хэлэлцэх эсэхийг хэлэлцэнэ. Энэ асуудлаар Нийгмийн хамгаалал, хөдөлмөрийн сайд, мэргэжилтэн, Засгийн газрын гишүүд оролцож байна. Нийгмийн халамжийн тухай хуульд нэмэлт өөрчлөлт оруулах болсон хуулийн төслийг Засгийн газар ямар концепциэр оруулж ирж байгаа тухай мэдээллийг та бүхэнд өгнө. Батбаяр сайдыг микрофонд урьж байна.


ХОЁР. Нийгмийн халамжийн тухай хуульд нэмэлт өөрчлөлт оруулах тухай” хуулийн төсөл /Хэлэлцэх эсэх/


Ш.Батбаяр: Баярлалаа. Тэгэхээр би концепцийн шинжтэй буюу Нийгмийн халамжийн тухай хуулинд оруулсан өөрчлөлтийн гол үзэл санаа, зайлшгүй шаардлагын талаар товч мэдээлэл өгье. Та бүхэнд тараасан материал, танилцуулга хэсэгт энэ талаар тодорхой байгаа учраас дэлгэрэнгүй ярихгүйг хичээж байна. Ийм учраас та бүхэн өөрсдөө сайн мэддэг болохоор, нарийн ширийн зүйл дээр манай мэргэжилтнүүд байгаа учраас бид нар хамтарч хариулна гэж бодож байна.


Халамжийн хуулинд 2 төрлийн өөрчлөлт оруулж байна. Нэгдүгээр өөрчлөлт нь Нийгмийн  халамжийн хуульд хамаарагдах хүрээнд нэг асуудал оруулж байна. Энэ нь юу гэвэл, гэнэтийн аюулд нэрвэгдсэн, өвчин зовлон тохиолдсон, хүнд байгаа иргэдэд тусламж үзүүлэх асуудал сүүлийн үед их дэлгэрч өнгөрсөн оны байдлаар гэхэд 36 сая төгрөгийг Нийгмийн халамжийн сангаас гаргасан байгаа юм, уг зүйл бол үндсэндээ хуулинд байдаггүй, тэгэхлээр үнэхээр амьдралаас гарч ирж байдаг, ялангуяа ядуу дорой, эмзэг хэсгийн ард түмэнд тохиолдсон орон сууцгүй болох, гал усны аюулд орох, түймэрт орох, ийм асуудал болоход үнэхээр гэргүй болох, гудамжинд гарах, хувцасгүй болох хүртэл аюул байгаа юм. Энд бид хууль зөрчөөд юм өгч байдаг, энийгээ нэг тийш нь болгож өгөөч гэж бид хүсэлт тавиад Засгийн газраас өгсөн протоколын дагуу Халамжийн хуулинд ийм зүйл оруулж байна.


Нэгдүгээр зүйл нь өөрөөр хэлбэл гэнэтийн аюулд нэрвэгдсэн иргэдэд халамжийн үйлчилгээ, материалын тусламжийг Засгийн газраас тогтоон олгож байна гэсэн зүйлийг оруулж байгаа, энэ нь шинээр оруулж байгаа зүйл. Хоёрдугаар зүйл нь зарчмын холбогдолтой зүйл нь та бүхэн тодорхой санаж байгаа, ноднин Халамжийн хуулийг нэмэгдүүлэхэд гарсан нэг асуудал нь халамжийн 6 төрөл бол Монгол улсын Засгийн газраас тогтоосон цалингийн доод хэмжээгээр шууд автоматаар өөрчлөгдөн тогтож байдаг, энийг та бид ч мэдэж байгаа. ЯАгаад гэвэл энэ нь сайн, муу хоёр талтай. Сайн тал нь, цалингийн доод хэмжээг нэмэгдүүлэх тоолонд элдэв бэрхшээл, элдэв ажилгүйгээр халамжтай холбоотой хэдхэн төрлийн тэтгэвэр шууд нэмэгддэг, ахмад настанд олгодог зарим үйлчилгээ мөн автоматаар нэмэгддэг. Энэ талаасаа энэ хоёр автоматизмыг сайн тал гэж үздэг. Нөгөө сул тал нь сайн талаасаа илүү гарчихаад байгаа юм. Нөгөө хөрөнгийн баримжаандаа болоод өөрөөр хэлбэл халамжийн асуудал бол үндсэндээ улсын төсвийн цар хэмжээтэй холбоотой болдог, цалингийн доод хэмжээ маань сайн яривал үйлдвэр, аж ахуйн газрын хэмжээний асуудал болдог учраас цалингийн доод хэмжээг нэмэгдүүлэх бололцоог халамжийн автоматизм их хаадаг байгаа юм. Үүний жишээг  та бүхэн мэдэж байгаа. 1996-2000 онд цалингийн доод хэмжээг 2000 оны 7 дугаар сарын 6-ны өдөр ганцхан удаа нэмэгдүүлсэн, гэтэл өмнө нь 2-3 удаа нэмэгдүүлэх санал байсан боловч яваагүй, яагаад гэвэл халамжийн санг нэмэгдүүлчих учраас, ийм учраас бид өнөөдөр ямар бодлоготой явж байна гэвэл ерөөсөө уян хатан болгоё, халамжийн автоматизмыг арилгая, цалингийн доод хэмжээг шаардлагатай үед нэмдгээрээ нэмье, халамжийн тэтгэврээ мөн шаардлагатай үед боломжийн хэмжээгээр нэмдэг болъё гэсэн санааны үүднээс бид үүнийг арилгаж, халамжийн нэлээд хэдэн төрлийн тэтгэврийг бид амьжиргааны доод түвшинтэй уялдуулж, ер нь цалингийн доод хэмжээтэй холбоно гэдэг ч бас тийм сайн зүйл биш. Ер нь амьжиргааны доод түвшинтэй уялдуулж  Засгийн газар тухай бүр тогтооё гэсэн зүйлийг оруулж ирж байгаа юм. Ийм учраас та бүхэнд тарааж байгаа энэ төсөлд дурдсан жирэмсний ба амаржсаны тэтгэмж, нярай хүүхдийн арчилгаа, бүтэн хүүхэд үрчлэн авч өсгөсний тэтгэмж зэргүүд ингэж өөрчлөгдөж байна. Олон хүүхдийн тухайд олон хүүхдийн тэтгэврийг бид өөрчиллөө. 4 хүүхэдтэй айлд хүүхэд болгонд 16 нас хүртэл нь зохих мөнгийг олгодог.









Кассет № 113В








10.55 – 11.40


Ш.Батбаяр: Жил болгон мөнгө өгдөг больё. Энийг Засгийн газраас тухай бүр тогтооё гэсэн ийм зүйлийг оруулж ярьж байгаа, Сүүлчийн нэг зүйл нь гэвэл тахир дутуу хүний тэрэгний асуудал, тахир дутуу хүүхдэд гэж байсан, үүнийг шаардлагынх нь хэмжээгээр нэг удаа олгож байя гэсэн ийм зүйл оруулж байна. Энэ зүйлийн талаар товч мэдээлэхэд ийм байна.


Ш.Ганди: Асуулт асуух гишүүд эндээс эхэлье. Гэрэлсүрэн, Болормаа, Баатарзориг, Гомбожав, Төмөр-очир, Дулам, Төртогтох, Содномдорж гишүүн.


Н.Гэрэлсүрэн: Танин мэдэхүйн ганц хоёр зүйл тодруулж асууя. Нийгмийн халамжийн хуульд нэмэлт өөрчлөлт оруулснаар нэлээд тэтгэмжийг хөдөлмөрийн хөлсний доод хэмжээ гэж байсныг амьжиргааны доод түвшинд Засгийн газар мэдэж өөрчилж байхаар саналууд орж ирж байна. Ингэснээр өнөөдөр байгаа олгогдож байгаа тэтгэмж буурах уу, өсөх үү гэдгийг нэгдүгээрт асууя. Энэ Засгийн газрын барьж байгаа бидний хөтөлбөртэй хэр зэрэг уялдах вэ, энийг яаж тооцсон бэ. Хоёрдугаарт, энэ хуульд нэмэлт өөрчлөлт оруулж байгаа юмны цаана үлдээд бас хүмүүсийн сэтгэлд зайлшгүй өөрчлөлт оруулаасай гэж бодож байгаа асуудлууд үлдээгүй гэж үзэж байна уу? Ер нь нэлээд сайн судалсан биз гэж асууж байгаа асуудал шүү дээ. Ийм хоёр асуудалд надад хариулт өгнө үү?


Ш.Батбаяр: Энэ нь нэлээд гишүүдийн асуултанд гарах эд байгаа юм. Одоо тэгээд орхичих гэж байна уу гэж. Та бүхэн мэдэж байгаа. 10 дугаар сарын 1-нээс цалингийн доод хэмжээ 24750 болно. Тэгэхээр энд хууль зүйн нюанс гарах гээд байна. 10 дугаар сарын 1-нд УИХ хуралдахгүй, 10 сар өнгөрөөж байж хуралдахад энэ 24750 нь автоматаар нэмэгдэж байгаа юм. Харин наана нь энэ хууль гарна гэж үзэж байгаа бол бид хуулийнхаа хугацааг тохируулах барих л юм дээр ажиллана. Би ямар юм хийж байна гэвэл манай Засгийн газар  цалингийн автоматизмыг арилгаснаар санаа амар сууж юм зогсоохгүй. Одоогийн 2001 оны улсын төсөвт жирэмсний ба амаржсаны тэтгэмж 18000 байгааг 24750 буюу цалингийн доод хэмжээгээр нэмэгдүүлэхээр улсын төсөвт урьдчилан ярьж байгаа. Үүнийг микрофоноор ил ярих нь хаашаа юм, ер нь улсын төсөв яагаад ч үгүй байгаа шүү дээ. Гэхдээ бид ер нь Сангийн яамтай тохирч байгаа. Нярай хүүхдийн арчилгаа мөн 18000 байгааг 24750 болгоно.  Засгийн газрын шийдвэрээр. Бүтэн өнчин хүүхэд авч өсгөсний тэтгэмжийг бид нар 49000 төгрөг болгоно, олон хүүхдийнх одоо 2000 төгрөг байгаа, 7220 төгрөгийг хүүхэд бүхэнд өгнө.

 Амьжиргааны доод түвшингийн 40 хувиар бодож, гэх мэтээр энэ асуудлыг бид 2002 оны хувьд маш сайн шийдвэрлэхээр бэлтгэж байгаа, ингэснээрээ Засгийн газрын мөрийн хөтөлбөрт тусгасан тэтгэвэр, тэтгэмжтэй холбоотой зүйлсийн халамжийн хүрээнийхээ зорилтыг бүрэн хангана. Бараг 2 дахин нэмэгдэнэ. Энэ нь ноднин 50 хувиар нэмсэн, одоо хэрэг дээрээ арай ч 50 хувь хүрэхгүй нэмж байна гэсэн үг. Тэгээд 2003 онд бололцоогоороо нэмнэ. 2004 онд ч авч үзнэ. Товчоор хэлбэл буурахгүй, бүгд өснө. Үүнийг 2003 оны төсөв хэлэлцэхэд тэр материалаас үзэх болно гэдгийг би жаахан тодорхой тоонууд хэлчихлээ.

Цаашид хэрхэхэв гэдэг асуудлаар Ахмадын хуулин дээр байрны хөлс, түлээний үнэний асуудлыг ойрын үед хэлэлцэнэ гэж байгаа, тэр ахмадад байхгүй байгаа, үүнийг оруулахаар бэлтгээд бас асуудалтай тулгараад бас бэрхшээл тулгараад дахин судлахаар өөрсөддөө үлдээж байгаа юм. Мөн амьжиргааны цалингийн доод хэмжээтэй холбоотой ахмад настанд байгаа нэлээд юм бий. Хөдөлмөрийн баатрын цалин, оршуулгын зардал, ялангуяа Нийгмийн даатгалын хуульд оршуулга, тэрийг цалингийн доод хэмжээтэй холбох явдал зохимжгүй, бүр амьжиргааны доод түвшинтэй ч холбох хэрэггүй. Засгийн газар яг зохистой хэмжээгээр тогтоож байх санал бол дараа орж ирэх Нийгмийн даатгалын хуулиар орж ирнэ. Хүмүүс юу хүсэн хүлээх вэ гэвэл халамжийн өөрийнх нь бид нар Халамжийн хууль гээд том юм яриад байдаг мөртлөө хүүхэд асарсны мөнгө, халамжийн жинхэнэ тэтгэвэр 2 нь 10000, 9000 л байгаа. Үүнийг ирэх онд нэмэгдүүлэх санал явж байгаа. Энэ бол ямар нэг автоматизмтай холбоогүй учраас энийг хүн орхиод яваад байдаг. Бид үүнийг анхааралдаа авна, ирэх оны төсөвт 20, 30 хувиар нэмэгдүүлэхээр бодож байгаа. 

Н.Гэрэлсүрэн: Би бас нэг асуудлаа орхичихсон байна? 3 хүүхэдтэй хүн бүтэн өнчин 1 хүүхэд өргөөд өөрийнхөө асрамжинд  авчихвал өнчин хүүхдийн тэтгэмж аваад 4 хүүхдийн тэтгэмж давхардуулж авах уу? Үүнийг энд бодсон уу? Тийм айл зөндөө байна шүү дээ. Аль нэгийг нь авна гэж оруулах ёстой юм биш үү гэж бодож байна.

Ш.Батбаяр: Наадахийг чинь барин тавин хэлж чадахгүй нь. Ер нь чухал асуудал юм байна. Хэт давхардуулж л болохгүй. Зохистой механизм оруулах асуудлыг нэлээд бодох хэрэгтэй. Цэцэгбадралд энэ талаар санал байгаа билүү.

Ц.Эрдэнэцогт: Би Гэрэлсүрэн гишүүний асуудалд хариулт өгье. Хадгаламжийн хуулинд орж байгаа 16 дугаар зүйлд орж байгаа өөрчлөлтөөр бол 4 ба түүнээс дээш хүүхэд төрүүлж өсгөсөн гэж байгаа, тэгэхээр бүтэн өнчин хүүхэд үрчлээд авсан бол, бүтэн өнчин хүүхдийн юмыг авна, олон хүүхдийнхийг давхардуулж авахгүй. Зөвхөн төрүүлсэн гэдэг нь авна.

Т.Ганди: Баярлалаа. Содномдорж гишүүн асуултаа асууя.

Н.Содномдорж: Би ийм нэг зүйл асууя. Ядуурал нэмэгдэх явцад эмзэг бүлгийнхэн өвчлөх, аваарь осолд орох, гал түймэрт нэрвэгдэх, хувцасгүй болох гээд асар их юм гарч байна. Энэ нь ядуурлыг бууруулахтай холбогдох шахуу ойлголт. Энийг төрөөс ер нь халамжийн тогтолцоогоор олгоно гэхээр их хөрөнгө гарчихав уу, ер нь ямархуу зардлын тооцоо гарч байгаа бол. Ер нь зах зээл хөгжсөн орнуудын баримжааг бодоод харин ийм улсуудын дотор даатгалын тогтолцоог бий болгох асуудлыг бодсон уу? Энэ нь чинь даатгал бий болгоод тэгээд гал түймэрт нэрвэгдсэн ядуу хүмүүст даатгалыг нь олгох замаар төр лүү төвлөрүүлэх биш төрийн бус байгууллагуудыг илүү ашиглах замаар явдаг нь их оновчтой чиглэл байдаг. Энэ дээр тайлбар өгөхгүй юу гэсэн бодлого байна, нэгдүгээр асуулт.

Хоёрдугаар асуудал бол цалингийн доод хэмжээ, тэтгэвэр хоёрыг зааглаад ирэхлээр тэтгэврийн хөгшчүүл ярьж байна. Ядуурал руу тэтгэврийнхнийг түлхэж байгаа юм биш үү, та нар гэж. Бид нар ерөөсөө юм нэмэгдэхгүй, цалин бол өнөөдөр ажиллаж байгаа хүмүүсийг бодоод ажилчин хүнийг хойш нь түлхэх гээд байгаа юм биш үү гэж бас нэг ийм аялал гарах гээд байдаг. Энэ дээр ямар хариулт өгөх вэ?

Ц.Эрдэнэцогт: Энд нэгдүгээр зүйлд байгаа, гэнэтийн аюулд нэрвэгдсэн иргэн гэж, энд бид газар хөдлөлт, хүчтэй салхи, үер, түймэрт нэрвэгдсэн амьжиргааны доод түвшингээс доогуур орлоготой иргэдэд эд материалын болон мөнгөн тусламж үзүүлнэ гэж заасан байгаа. Энэ нь манай 2000 оны судалгаагаар үзэхэд бид нар 91 хүнд 7.9 сая төгрөгийн гэр болон буцалтгүй тусламжийг үзүүлсэн байгаа юм. 2002 оны төсөвт 67 сая төгрөгийг тусгачихсан байгаа, нийгмийн халамж болон асрамж үйлчилгээний сандаа. Тэгэхэд тодорхой хэмжээгээр хөрөнгө их хэмжээгээр шаардагдахгүй гэж үзэж үүнийг хуулийн төсөлд оруулсан байгаа юм.

Ш.Батбаяр: Би хоёрдугаар асуудал болоод нэгдүгээр асуудлын даатгалтай холбож үзэх юм юу гэвэл, эд хөрөнгийн даатгалын шугамаар би ойлгож байна гишүүний. Юм нь сүйтэх, гал усанд алга болохтой холбогдсон эд хөрөнгийн даатгалыг даатгалын хуулиар ярьж байгаа. Ядуу зүдүү, эмзэг хэсгийнхэн бол даатгалд хамрагдах хүрээ доогуур байгаа, эд хөрөнгийн даатгалын асуудал ярьж байна. Ийм үед даатгалтай эсэхийг авч үзэх ёстой. Даатгалтай бол даатгалын шугамаар юмаа авна,  даатгалгүй болоод үнэхээр ядуучуудын гудамжны эгнээг өргөтгөж байгаа бол хувцасгүй, гэргүй хоолгүй болсон улсыг халамжийн газрынхан авч үзье. Тэхдээ бүгдийг биш, зөвхөн амьжиргааны доод түвшинд байгаа ядуу хэсгээ авч үзэхгүй бол халамжийн маань хүрээ ерөөсөө ийм л ойлголт, энэ үүднээс даатгалтай бол ингэж авч үзэж байгаа юм. 

Содномдорж гишүүний асуулт нөгөө талаасаа ингэж асууж байна л даа. Ядуурлын шугамаар юу хийгдэх юм бэ гэж. Би ингэж үзэж байна. Ядууралтай монголын нийгэм бол бүх л фронтоор бүх талаар тэмцэх учиртай. Тэрний доторхи нэг томоохон хэсэг нь нийгмийн хамгаалал, түүний доторхи нийгмийн халамжийн хэсэг бол монголын ядууралтай нүүр тулан тэмцэж байгаа хамгийн том хэсэг нь ийм учраас бид энэ талаар ядуурлын хөтөлбөртэй энэ асуудлаа уялдуулна. Давхцуулахгүй гэсэн ийм бодлого байдаг. Цалингийн нийгмийн чухал асуудал та бүхэн мэдэж байгаа байх. Ер нь сайн яривал халамжийн тэтгэврүүдийг цалингийн доод хэмжээтэй уяснаар бид нар ямар аюулд хүрч байна гэвэл хөдөлмөрийн даатгалаа доогуур нь оруулах нөхцөл бүрдэж байна. Хөдөлмөрийн даатгалын доод хэмжээ бол өнөөдөр 16000 байгаа, гэтэл халамжийн тэтгэврийн хэдэн төрлийн доод хэмжээ хэрэг дээрээ 24000 болж байгаа, тэгэхээр халамжийн тэтгэвэр, хөдөлмөрийн тэтгэврээс даатгалаас дээгүүр гарч байна шүү дээ. Ийм учраас бид цаашдаа ирэх оноос эхлээд тэтгэврийн доод хэмжээг нэмэх асуудлыг тууштай барьж байгаа. Бид дээд хэмжээг ерөөсөө нэмэхгүй бодлогыг эхний 2 жилд барьсан нь үнэн, тэтгэврийнхний. Үнэхээр ядууралд ойрхон байгаа, бараг тэтгэврийнхний 90 хувийг хамарч байгаа тэр доод тэтгэврийнхнийг бид жаахан нэмэгдүүлэх, үүнийг бид улсын төсвөөр явж байгаа, ийм учраас улсын төсвийн төсөлд тэтгэврийг хэрхэн нэмэх асуудлаа ярьж байгаа, зохих хэмжээгээр авч үзэж байгаа. 

Н.Болормаа: 3 асуулт байна. Нэгдүгээр асуулт нь хуулийн, төслийн 16 дугаар зүйлтэй холбоотой. 4 ба түүнээс дээш хүүхэд төрүүлж 16 нас хүртэл нь өсгөн хүмүүжүүлж байгаа эцэг эхийн аль нэгэнд тэтгэмж авна гээд, тэгэхээр энд хүүхдийн насыг яагаад 16 гэж үзэж байгаа вэ? Тухайлбал 9, 10 дугаар ангид суралцаж байгаа хүүхэд ямар ч орлогогүй, тэгэхээр энэ дээр гадны хүүхдийн эрхийн экспертүүд юу гэдэг вэ гэвэл хүүхдэд үзүүлэх нийгмийн халамжид хүүхдийг насаар нь ялгаварлаж байгаа юм биш үү, яагаад үүнийг 16-гаар авч байнав, хэрвээ 16 хүрчихээд тэр хүүхэд ажил хөдөлмөр эрхлээд орлоготой байвал өөр хэрэг, орлогогүй, шууд сурч байгаа, үргэлжлүүлэн суралцаж байгаа энэ тохиолдолд хүүхдийг 16 хүрлээ гэдгээр үндэслэж хасч болох уу, яагаад энийг 16 гэсэн үндэслэлээ тайлбарлаж өгөөчээ гэж байна.

Хоёрдугаар асуулт: 4-өөс дээш хүүхэдтэй өрхөд олгох тэтгэмжийг хүүхдийн 1 жилийн хувцас, хичээлийн хэрэгслийн зардлаар баримжаалж тооцно гэж хуулийн концепциэ боловсруулсан байна. Тэгэхээр одоо 1 хүүхдэд 2000 төгрөгийг жилд 1 удаа өгч байгаа. Тэгвэл 1 жилийн хувцас, хичээлийн хэрэгслээр баримжаалж тооцоход 1 хүүхдэд хэдэн төгрөг олгоно гэж тооцож байгаа вэ? Засгийн газрын гаргасан эмзэг бүлгийн хүүхдэд хичээлийн хэрэгсэл өгч байгаа нь 16000 төгрөгийн цүнх, хичээлийн иж бүрэн хэрэглэл, материалыг олгож байгаа. Дээр нь формын хувцсыг нэмэх юм бол нэлээд мөнгө гаргана. Тэгэхээр энийг яаж тооцож үзсэн, энэ дээр эдийн засгийн тооцоо нь ирэх, хэрвээ энэ хууль энэ чиглэлээрээ батлагдах юм бол нэмэлт хэдэн сая төгрөгийн хөрөнгө гарна гэж тооцож байгаа вэ? Үүнийг асууж байна.

Дараагийнх нь 3-ийн1-ийн 8, гэнэтийн аюулд нэрвэгдсэн иргэн гээд, гэнэтийн аюул гэдгээ тодорхойлсон байна л даа, тэгэхлээр бид сүүлийн хэдэн жил байгалийн гэнэтийн аюул, гамшигт, яг үертэй адилтгаж цас, зудыг тавьж байгаа, тэгэхээр энд нөгөө зуд, их цасыг хасчихдаг, тэгэхээр энэ дээр цаашдаа Засгийн газрын тусламжийн бодлогод нөлөөлөх үү? Ер нь зудыг хассан энэ үндэслэлээ тайлбарлаж өгнө үү гэж.

Дараагийн санал, Байгаль орчны яамны санал байгаа. Энд Байгаль орчны яамны саналыг тусгаагүй юм шиг байгаа юм. Хүүхэд асарсны тэтгэмж, энэ дээр Байгаль орчны яам  Засгийн газар тогтоох бөгөөд түүнийг улиралд 1 удаа олгоно гэсэн байна. Байгаль орчны яамны саналыг хүлээж аваагүй юм шиг байна. Улиралд 1 удаа олгоно, энэ нь тухайн улирал өнгөрчих юм бол тэрийгээ нөхөж өгдөггүй, үүнийг иргэд маш их шүүмжилж байгаа. Тухайлбал Сонгинохайрхан дүүрэг дээр гардаг, ноднинжингоо гарсан нэг асуудал бол хүүхэд асарсны тэтгэмжийг олгохгүй, мөнгө ирээгүй, байхгүй гэж байгаад дараа нь нэг өдөр ирээд тавьчихдаг, тавьсны дараагаар хоцорсон иргэн очоод хүүхэд асарсны тэтгэмжээ авья гэхэд тэгэхээр олгоод өнгөрсөн, энэ удаагийнхаас хоцорсон гэдэг, тэгэхээр энийг яах юм бэ? энэ Байгаль орчны яамны тавьсан санал тусгагдаагүй, одоогийн хуулийн төсөл хэвээрээ байна гэсэн ийм тайлбар бидэнд ирүүлсэн байна, энэ дээр сайд тайлбар өгөөчээ гэж хүсч байна.

Ш.Батбаяр: 16 насны асуудлыг 18 гэхгүй яасан юм бэ гэсэн асуулт байна, бид энэ дээр нэгдүгээрт хөрөнгийн асуудлыг барьж байна, хоёрдугаарт, ерөөсөө Монгол улсад ихэнх хууль тогтоомжид хүүхдийг 16 насаар хязгаарлаад тэгээд 16 насанд хөдөлмөрийн чадвартай гэж үзээд хөдөлмөрийн нөөцөд ороод явж байгаа. Тийм нөхцөлд бид ерөөсөө ухаандаа суурь боловсрол эзэмшсэн, цаашдаа сурах эсэх асуудал нь сонголтын асуудал болж байгаа ийм хүүхэд ер нь ажил хийхийг нөгөө талаасаа нөхцөл бололцоог нь тавьж өгч байгаа, ингэж үзэж байгаа юм. Ийм учраас бидний бодлого энэ удаад халамжийн тэтгэврийн хүрээнд олон хүүхдийн тэтгэврийг 16 нас гэе, бас бусад хүүхдийн эрхийн тухай хууль, даатгалын хууль зэрэгт сурч байгаа бол 18 нас хүртэл гэсэн үг бий. Энийг бид энд хамааруулах нь халамжийн хүрээндээ хангалттай зүйл биш юм. Бид харин ч бүх хүүхдэд нь 16 хүртэл нь өгнө гэдэг бол том алхам хийж байна гэж үзэж байна. Ийм учраас 18 руу оруулаагүй юмаа. 4 гэж тооцохдоо, ийм юм. Энэ талаар бид үнэхээр хүүхдийн сурах бичиг, энэ тэрийг харгалзая гэсэн үг явж байгаа боловчиг хэрэг дээрээ харгалзах юм бол халамжийн сан хүрэхгүй болж байгаа юм, ийм учраас бид амьжиргааны доод түвшингийн 40 хувиар тухайн үед амьжиргааны доод түвшинг хэдээр тогтоосон байна, тэрний 40 хувьтай тэнцэх хэмжээний мөнгийг хүүхэд болгонд олгоё гэсэн ийм зарчим барихад өнөөгийн байдлаар бол 7800 орчим төгрөг оногдож байгаа юм. Энэ бол 16000 төгрөгийн тал хувь нь. Ингээд 7800 төгрөг гэдэг бол амьжиргааны доод түвшингийн хувьд 2002 оноос бидний бодож байгаагаар өгч эхэлнэ. 

Цаашдаа амьжиргааны доод түвшин өсөх хэрээр тэр автоматаар жаахан дээшилнэ гэж бодож байгаа. Ер нь сурах бичиг юмуу, сурах бичиг биш, хичээлийн хэрэгслийг хангачихаар л тийм л мөнгө, 8000 төгрөг. Гэхдээ хүүхэд болгонд өгнө шүү дээ. Гэнэтийн аюулын талаар бол тодорхой жишээн дээр Эрдэнэцогт ярина. Би бол гэнэтийн аюулд ерөнхийдөө иргэний хамгааллын хууль гэж байгаа, хуулийн нэр томъёон дээр байгалийн болон нийтийг хамарсан гамшиг гэж олон хүний амь нас үрэгдэх, эрүүл мэнд хохирох, эд хөрөнгө их хэмжээгээр сүйрэхэд хүргэдэг, газар хөдлөлт, хүчтэй салхи, ган зуд, үер, түймэр, цацраг идэвхт гээд бүгд орсон байгаа. Энэ хүрээнд би нэлээд нь бодож байгаа, гэхдээ л амьжиргааны доод түвшинг гэдэг юмаар хэмжихгүй бол, энэ бол онцгой нийтийг хамарсан, манай энэ бол ганц гэрээр байж байгаад малаа урсгаад юу ч үгүй болсон, ганц гэр нь урсаад явсан юмуу, ядууг тусгай шугамаар авч үзэхээс биш нийтийг хамарсан гамшгийг нийгмийн халамжийн сангаас гаргана гэж үзэхгүй байгаа. Энэ бол Засгийн газар тусгай арга хэмжээгээр авдаг онцгой үзэгдэлээ. Гишүүний асуултанд Эрдэнэцогт тодорхой хариулна.

Б.Цэцэгбадрал: Байгаль орчны яамны санал гэдэг дээр хариу өгье. Бид нар анх яамдууд руу санал явуулахдаа хүүхэд асарсны тэтгэмжийг сард 9000 төгрөг өгч байсныг болиод улиралд нэг удаа бөөнөөр нь өгвөл яасан юм бэ гэсэн саналыг явуулж байсан, яагаад гэвэл бид нарт шүүмжлэл ирдэг, 9000 төгрөг авахын тулд тэр хүн хэд хоног хөөцөлдөөд тэрнээсээ илүү зардал, автобус маань гарч байна гэсэн шүүмжлэл гарч байсан учраас улиралд 1 удаа олгодог байхаар тийм саналыг бид яамдуудад явуулсан. Тэгээд Байгаль орчны яамны санал тийм хариу ирсэн юм. Улиралд ганц олгоод дахин олгохгүй мэтээр ойлгогдож байна гээд, үүнийг бид дараа нь Хууль зүйн яамныхантай яриад ерөөсөө энэ заалт нь хэвээрээ байвал яасан юм бэ гэсэн шийдэлд хүрээд заалтыг нь өөрчлөхгүйгээр хэвээр нь үлдээсэн хуулийн заалт юм. Энэ талаар санал их ирдэг юм. Ер нь 1 удаа явж 9000 төгрөг

Ц.Эрдэнэцогт: Би яг тийм юм гарч байгааг мэдэхгүй юм.Ер нь хуулийнхаа дагуу сардаа авна, 2 сарын дараа авна уу, адилхан, авах ёстой. Яахав зүгээр хөрөнгө мөнгөний бололцоо хүрэхгүй байгаагаас тийм асуудал гарч байж магадгүй. Тэрийг би яг сайн тайлбарлаж мэдэхгүй байна. Сонгинохайрхан дээр хүн амын механик өсөлт ихтэй байдаг. Хөдөөнөөс их хүмүүс ирдэг, байнга тэнд очоод суурьшчихдаг, тийм учраас тэдний мөнгө их дутагдаж явдаг.

Т.Ганди: Баярлалаа. Баатарзориг гишүн асуултаа асууя. Гомбожав гишүүн асуултаа асууя.

Э.Гомбожав: Баярлалаа. Нийгмийн халамжийн тухай хуульд оруулж байгаа нэмэлт өөрчлөлт бол нэлээн зарчмын юм хөндөж байгаа хууль байна. Энэ дээр манай хорооны гишүүд нэлээн сайн үзсэн байхаа гэж би бодож байна. Би саналаа хэлэхдээ хэлье. Энд хэд хэдэн асуулт байна. 3—ийн 1-ийн 8-ыг уншия. Гэнэтийн аюулд нэрвэгдсэн иргэн гэж тодорхойлолт өгч байгаа юм. Зөвхөн амьжиргааны баталгаажих доод түвшингээс доогуур иргэд энд хамраад тэрнээс дээш орлоготой иргэн хүчтэй газар хөдлөлт ч бай, айхтар хүчтэй салхи ч бай, түймэрт өртөхөд хамаарахгүй болчихож байна. Монгол улсын Үндсэн хуулийн заалттай хэр зэрэг нийцэж байна вэ? Та нар тодорхойлолтоо хардаа, ялгачихсан байнаштээ. Нөгөө нэг иргэний ядуу иргэн нь ялгагдсан юм шиг байгаа юм. Тэрүүнтэй хамт эх үүсвэрийн талаасаа нийгмийн халамжийн сангаас гэж, тэр дээд тодорхойлолт чинь болж байна уу, үгүй юу, манай Үндсэн хуультай нийцэж байна уу, үгүй юу, яг энэ хуулиар чинь хэлчихлээр зэрэг. Нөгөө иргэдүүд нь юу гэж хэлэх болоо гэсэн нэг ийм юм байна. 

Хоёрдугаарт энэ концепцийн тухай асуудал, нийгмийн халамжийн тухай хууль 1998 онд дахин шинэчлэгдэж батлагдсан, гэхдээ энд олгох ёстой бүх хөнгөлөлтүүдийг бүгдийг амьжиргааны баталгаажих доод түвшин юмуу, хөдөлмөрийн хөлсний доод хэмжээтэй уялдуулж тогтоож өгсөн, тов тодорхой. Одоо энэ хуулиар бол тэрийг бүгдийг авч хаяад Засгийн газар тогтооно гэж хэлэх гэж байна. Энэ хууль чинь урьд гарсан хуулиасаа нийгмийн талаар тавьсан нөхцөлийг дордуулж байгаа юм биш үү. Би энэ талаар тодорхой жишээг бүх хуулин дээр хэлж болно. Энэ дээр 14-ийн 4-өөс эхлээд явж байна. За тэр 16 зүйл нь бүр тодорхой заасан байгаа шүү дээ. 4 ба түүнээс дээш хүүхэд төрүүлсэнд нь яах вэ?

 Тухайн амьжиргааны доод түвшингийн хэмжээг 5 дахин нэмэгдүүлсэнтэй тэнцүү хэмжээгээр тогтооно гэх мэтчилэнгээр бүгдийг тогтоогоод явчихсан.Гэтэл энийг авч хаяад одоо өнөөдөр Засгийн газар өөрийнхөө мөнгөнөөс тогтооно гэхээр энэ хууль маань урьд гарсан хуулийн тэр халамжийн тогтоосон хэмжээнээс ухралт болж байгаа юм биш үү. Энийг хууль болгон дээр тэгж тогтоосон байгаа.Энийг тэр мөнгөнөөс болж байна гэж байна. Амьжиргааны баталгаажих доод түвшин, хөдөлмөрийн хөлсний доод хэмжээ ер нь инфляц, улс орны эдийн засаг тогтворжоод инфляц өөрөө буураад ингээд ирсэн нөхцөлд тэрийн болгон хөдлөөд байх юм биш л дээ.Энэтэй шууд авч үзээд байдаг нь ямар учир байна вэ? Энийг хэлж өгөөч. Дараа нь 21-ийн 1, мөн ялгаа байхгүй, тэнд болбол ахмад настан байнга асрамжлуулах үйлчилгээ гээд тахир дутуу иргэн гээд онцгойлон заагаад оруулсан байгаа юм.

 Ахмад настан, тахир дутуу иргэд гээд, гэтэл энэ дээр бүгдийг хязгаарлалт хийсэн байгаа юм, бүгдийг амьжиргааны баталгаажих доод түвшин гээд , энэ чинь энэ хуулийн маань давшилт хийж байна уу, аль эсвэл ухралт хийж байна уу, энэ дээр тодорхой хариулж өгөөч. Ер нь ч Байнгын хорооны хурлаар бид энэ концепциэ тохирч байж энэ хуульд нэмэлт орох уу, үгүй юу гэдгээ бид тогтоох ёстой. Өнөөдрийнхөө хөрөнгөнд захирагдаж бидний байгаа боломжид захирагдаж бид урьдах тогтоосон хуулиасаа ухралт хийе гэвэл өнөөдөр Батбаяр сайд хэлж байна. Үгүй би нэмчихнэ, тэрий чинь одоо тогтмол шууд нэмээд явчихна гэж, энэ бол ард түмэнд ойлгогдохгүй, яагаад гэвэл энэ хууль хамгийн ойлгомжтой. Гэтэл Засгийн газар хэдээр тогтоох юм билээ, хөдөлмөрийн хөлсний доод хэмжээ нэмэгдэж болно, амьжиргааны баталгаажих доод түвшин нэмэгдэж болно, тэрэнтэй чинь уялдахгүй, нэмсэн доогуур байх юм бол энэ хариуцлагыг эргээд хэн хүлээх вэ? Ийм талаар та бүхэн тайлбарлаж өгөөчээ.

Т.Ганди: За Батбаяр сайд хариулъя.

Ш.Батбаяр: Нэгдүгээр асуудал, ер нь миний ярьдаг л ийм юм байгаа юм,нөхдүүдэд сайн ярих нь зүйтэй гэж үзэж байна. Ерөөсөө сайн яривал ийм 2 зүйлээр би энийгээ зөвтгөх гэж үзээд байгаа юм. Нэгдүгээрт цалингийн доод хэмжээтэй халамжийн тэтгэврээр холбогдож байх логик үндэслэл нь тийм өөдтэй зүйл биш. Цалингийн доод хэмжээг тогтоодог өөрийн мотивац, фактор нь тэтгэврийн халамжийн тэтгэврийн доод хэмжээг тогтоохоос шал өөр. Тэнд бол хөдөлмөрийн хөлсний шинж чанар, тухайн ажилчин хүний аж амьдралын өрхийн орлоготой холбоотойгоор инфляцийн ерөнхий түвшингээр тогтоогдож байдаг бол энэ амьжиргааны доод түвшин гэдэг бол сагсны бодлогоор өнөөдөр яахаа алдсан амьжиргаатай хүмүүсийн 40 хувиар арай гэж тогтоож байгаа шүү дээ. Тэгж  хоёр янзаар янзалчихаад тэгээд тэтгэврийнхээ хэмжээг цалингийн доод хэмжээтэй холбочихно гэдэг бол нэгдүгээрт, хөдөлмөрийн хөлс, хөдөлмөрийн хөлснөөс уялдан гарсан хөдөлмөрийн тэтгэврээс халамжийн тэтгэврийг дээш нь гаргах аюултай болоод байна. 

Өнөөдөр тэтгэврийн доод хэмжээ бол цалингийн доод хэмжээний 75% байдаг байхгүй юу. Гэтэл бид өнөөдөр халамжийн тэтгэврийг 100%-иар олгож байгаа нь ерөөсөө бас буруу байна. Заавал холбоотой гэж үзэх юм бол 75%-иас доогуур тогтоох ёстой  юм шиг байгаа юм. Энэ нэг ийм зүйл. 

Хоёрдугаарт ерөөсөө практик амьдрал, ерөөсөө цалингийн доод хэмжээг яагаад шал өөр зүйлээр нэмэгдүүлэх бололцоо байгаа юм. Өөрөөр хэлбэл олон улсын хөрөнгө оруулалттай газрууд хятадын оёдлын үйлдвэрүүдэд танай цалин чинь ерөөсөө энэ байнаштэй, энийг чинь өгч байна, энэнээс илүү яах юм гээд  ерөөсөө 16000 төгрөг өгөөд байгаа баримт маш их. Одоо бид нар тэднийг 24750 болгох ёстой. Тэгж хөдөлмөрийн хөлсний үнэлэмжийг дээшлүүлснээр улмаар цалин хөлсний үнэлэмжийг дээшлүүлэх бололцоог бид нар  нөгөө талаасаа гараад байна. Энэ бололцоог ашиглах гэхлээр нөгөөдөх нь халамжийн тэтгэвэртэй уялдаатай учир ямарч Засгийн газар ерөөсөө шийдэж чаддаггүй. 

Өмнөх Засгийн газар ч хэлсэн шүү. Нэг ч нэмэгдүүлэхгүй байж байгаад ерөөсөө сонгуулийн урд, манай Засгийн газар гарсны дараа шал хүний хийх ёстой юмыг тэрүүхэн хоорондоо хүлээлтийн хугацаандаа гаргачихсан гэж байгаа юм, энэ нь юу гэвэл цэвэр улс төрийн тоглоом болж хувирч байгаагаас биш эдийн засгийн хөшүүрэг болж саатуулах механизм болж байснаас биш өөр юм байхгүй гэдгийг харуулж байна. Эхлээд бидэн шиг, би яг үнэнийг хэлэхэд Гомбожав сайд бас нэг чухал зүйл хөндөж байна. Яг та нар шиг ийм Засгийн газар байгаа ч үү, үгүй ч үү гэж асуудлыг энэ хүнд. Бид бол нийгмийн баримжаатай  цалин хөлсөө 2 дахин нэмнэ гээд амлачихсан Засгийн газар 2002 онд ердөө 40%-иар нэмэгдүүлээд төсөвт суулгаад явчихна. 2003 онд бид бололцоо байвал өшөө нэмнэ. Тэр хооронд цалингийн доод хэмжээг бас тэрнээс хамааралгүйгээр нэмэх бололцоог өөртөө авчирч байгаа юм. Ийм учраас энийг сайн муу талтай, сайн тал нь хамаагүй өнөөгийн нөхцөлд давах болов уу гэж үзэж байна. Энэ дордуулж байгаа нөхцөл гэдэг дээр хууль зүйн үүднээс хариулахад бас дордож байна уу гэвэл бас биш, амьжиргааны цалингийн доод хэмжээтэй холбоотой юмыг, Орост бол амьжиргааны доод түвшин цалингийн доод хэмжээнээс дээгүүр байдаг, энийг Гомбожав гишүүн яг мэдэж байгаа.

 Манайд харин хаа очиж цалин нь дээрээ гарчихсан, зохимжтой харьцаатай. Тэгэхлээр цалинтай холбоотой байсан юмыг амьжиргааны доод түвшинтэй холбоно гэдэг бол ухралт гэж хэлэхэд бас тийм шууд хариулт бас болж чадахгүй гэж би үзэж байна. Ийм зүйлийг хариулъя. Зүгээр нэгдүгээр зүйлийн тухайд гэвэл ёстой хариулах юм байхгүй. Өөрөөр хэлбэл Үндсэн хууль гээд  дурдах юм бол одоо хэцүү. Ер нь бид халамжийн хууль маань бидний мэдэлд өгсөн сан, бидний мэдэлд өгсөн хууль бол ядуу доод, бүр доод цэгт хүрсэн амьтдыг л та нар авч явж байгаач гэсэн яамны үүргийн дагуу бид нар хийж байгаа. Ерөөсөө  хуулинд ийм юм байхгүй байсан. Байхгүй юмыг бид нар оруулж ирж байна. Оруулж ирэхдээ бид нар ийм кретирээр оруулахгүй бол ерөөсөө бүхэл байгалийн, энд 2 аюул гарч ирнэ, энэ халамжийн сангаас авах гэж байгаа хэрэг, хоёрдугаарт, нийтийг хамарсан томоохон юу бол энүүгээр авна, тэр бол амжихгүй. Халамжийн сан гэдэг бол дээрээс хүчээр тушаасан, яах арга байхгүй нүдэн дээр ил байгаа юмнууд дээр бид хууль зөрчөөд 36.0 сая төгрөг өгчихөөд явж байгаа юм. Энийгээ хуульд оруулъя. Гэхдээ ийм хязгаарлалттай  яая. Халамжийн хуулийн ганц одоо бусдаас онцлог нь амьжиргааны доод түвшин гэдэг үг бүх хуулинд байдаг.Минумтай нь холбоотой гэж хэлж байна.

Э.Гомбожав: Үгүй тэр наад томъёоллоо уншаад үзээч. Ингэхлээр улсын хэмжээгээр томъёолол өгчихөж байгаа биз дээ. Бүх иргэнээ хоёр хуваачихаж байгаа томъёолол болчихож байна. Ингэж байна, гэнэтийн аюулд нэрвэгдсэн ирсэн гэж хэн бэ гэж, тэгэхээр зөвхөн амьжиргааны баталгаажих доод түвшингээс ийм шалтгаанаар ч, гэнэтийн аюултай холбогдсон иргэн, түүнээс биш би 1000 малтай байж байгаад гэнэтийн газар хөдлөөд би юмаа барчихсан байхад, чи гэнэтийн аюулд нэрвэгдсэн иргэн бишээ гэж хэлэх гэж байна шүү дээ. Яагаав та нар энэ хуулиар чинь тогтоогоод өгчихсөн учраас. Чи чинээлэг учраас. Ингээд би Үндсэн хуультай энийг хэлээд байгаа юм. Ингэж энэ дээр чинь тодорхойлолт авбал …

Ш.Батбаяр: Энэ хуулийн хүрээг авч үзээд байгаа юм. Манай хууль гэдэг маань ерөөсөө л халамжийн хууль гээд халамжийн сангаас юм гаргах гэж байгаа бол гэнэтийн аюулд нэрвэгдсэн гэдгийг бид амьжиргааны доод түвшинд орсон, гэнэтийн аюулд орсон хүнийг авч үзэхээс ерөөсөө монголд гэнэтийн аюулд нэрвэгдсэн бүх хүмүүсийг халамжийн сангаас гаргана гэвэл хуулийн концепци шал өөр болоод ерөөсөө утгагүй зүйл. Энэ хуулийн хүрээнд энэ нэр томъёог яриад байгаа юм. 

Э.Гомбожав:  Дараагийн миний асуултанд хариулт авья. 21-ийн 1. 

Б.Цэцэгбадрал: Энэ угаасаа 21-ийн 1 дүгээр зүйл угаасаа нийгмийн халамжийн тухай хуулинд байгаа юм. Нэн ядуу амьдралтай иргэн, амьжиргааны доод түвшингээс доогуур орлоготой бөгөөд нийгмийн асрамжийн үйлчилгээнд хамрагдаагүй ахмад настан, тахир дутуу хүн олон хүүхэдтэй өрх толгойлсон эх, эцэг нйигмийн халамжийн үйлчилгээнд хамрагдана гэж. Бид нар энэний ар талд гэнэтийн аюулд нэрвэгдсэн амьжиргааны доод түвшингээс доогуур орлоготой иргэн гэдгийг оруулж өгөөд тэгээд дугаарлаад дэс дараатай оруулж өгсөн. Тэрнээс энэ бол нэмэгдэж байгаа зүйл биш. Хуучин байсан заалтыг бид нар кодкисжуулаад хуулийн дугаарт оруулсан. Дээр нь нэмээд 21-ийн 1-5-ыг 

Э.Гомбожав: Хуулин дээр чинь ингэж байна. Ахмад настан, байнга асрамжийн хүмүүст гэж байна. Тэгвэл чи энийг юу гэж хэлсэн гэвэл,амьжиргааны доод түвшингээс доогуур орлоготой нийгмийн асрамжийн халамжийн үйлчилгээнд хамаарагдаагүй ахмад настан гэж байгаа.Тахир дутуу хүнийг байнга асрамжийн үйлчилгээ тэрийг аваачаад амьжиргааны баталгаажих доод түвшингээс доогуур орлоготой хүн нийгмийн асрамжийн үйлчилгээнд хамрагдаагүй гэдгийг ….. гээд тавьсан байна шүү дээ.

Б.Цэцэгбадрал: Гомбожав сайдаа энэ дээр 20 дугаар зүйлийг ерөөсөө өөрчлөөгүй. 21 дүгээр зүйлийн 1-ийг өөрчилсөн. Та 20-ийг уншаад байна, 21-ийн 1-ийг уншдаа. Дугаар андуурчихлаа. 

Т.Ганди: Төмөр-очир гишүүн асуултаа асуучих.

С.Төмөр-очир: Баярлалаа. Ихэнх асуулт гарчихлаа. Ийм л 2 асуулт асууя. Нэгдүгээрт, энэ хууль гарснаар Халамжийн тэтгэвэр авч байгаа хэдэн хүний халамжийн тэтгэвэр өөрчлөгдөх вэ? Тооны хувьд хэлж өгөөч. Хоёрдугаарт энэхүү нэмэлт өөрчлөлт томоохон бодлогын чанартай өөрчлөлтүүд биш Азийн хөгжлийн банкны хөнгөлөлттэй зээлээр хэрэгжүүлэх нийгмийн хамгааллын салбарын хөгжлийн хөтөлбөр төслийн хүрээнд том өөрчлөлт хэрэгжсэн байна. Энэ төсөл хэдийд хэрэгжиж эхлэх төсөл бэ? гэсэн ийм 2 асуулт байна.

Ш.Батбаяр: Яг энэ тоонуудыг хамрах хүрээгээр бол энэ тоо байгаа. Энийг Эрдэнэцогт баримт тоон дээрээс аваад хэлчих. Надад энд жаахан бүрхэгдүү юмнууд байна.

Т.Ганди: Алтанцэцэг ээ, үндсэн хурал цуглаанд орсон гишүүдээ эргэж дуудъя, үндсэн ажил бол Байнгын хорооны хурал, эргээд дуудаадах, ирц хүрэхгүй шинжтэй байна. Гарсан гишүүдээ эргээд дуудаадах.

Ш.Батбаяр: Бид нар Азийн Хөгжлийн банкнаас нийгмийн бодлогын зээл, нийгмийн төсөл бол 2002 оны 4 дүгээр сараас хэрэгжиж эхлэх болов уу гэж бодож байна, эх бэлтгэлийг хангаж явж байна. Бас Их Хурлаар орж дэмжигдэх ийм юмнууд байгаа. Энэ төслийн хүрээнд ард түмний аж амьдралтай холбоотой хэсэг нь шууд жижиг зээлийн хэлбэр байгаа, хоёрдугаарт, асрамжийн газрууд, асрамж үйлчилгээний төвүүдийг жаахан тохижуулж, бэхжүүлэхтэй холбоотой, ийм зүйл нь шууд тусна. Бусад нь чадавхи нэмэгдүүлэх гэсэн ойлголттой, гадаадынхан бол голдуу болзол болгож өгөх юмаа. Гэхдээ энэ зээл бол манай нийгмийн хамгааллын талаар дэвшүүлсэн энэ 4 жилийн зорилтод их сайн нөлөө үзүүлэх байхаа гэж бодож байна. Хүний тоог Эрдэнэцогт чи сая өссөн юу болгон дээр, өөрчилсөн

Ц.Эрдэнэцогт: Энэ Халамжийн хуулиар өөрчлөлт оруулаад жирэмсэн болоод амаржсаны тэтгэмжид 47827 хүн буюу нийт халамжийн арга хэмжээнд хамрагдаж байгаа хүмүүсийн 21.2 хувь нь хуулийн өөрчлөлтөөр хамрагдаж байна. Олон хүүхэдтэй эх, нэг удаагийн тэтгэмж авдаг, тэр 4 хүүхэдтэй нь нэг удаа авдаг, тэрэнд 10400 эх хамрагддаг, 5 ба түүнээс дээшээ хүүхэдтэй эхчүүд, эцэг эх бол 18312 хүн хамрагддаг. Нярай арчилгаанд 3528 хүн хамрагдана. Бүтэн өнчин хүүхэдтэй бол 367 ийм тоотой байна.

Т.Ганди: За болсон уу? Төмөр-очир гишүүн хариултаа авч дууссан уу? Би тэгээд гишүүний хувьд 2, 3 асуулт асууя гэж бодсон юм. 

Уул нь бид энэ халамжийн хуулийн ер нь концепцийн шинж чанартай, бас нэлээд боловсронгуй болгох талаас нь гишүүд бодож байгаа, төлөвлөж байгаа юмнууд байгаа. Саяын Засгийн газраас өргөн баригдаад орж ирж байгаа төсөл маань санаанд хүрсэн түвшинд боловсруулагдсан нэмэлт өөрчлөлт биш байна гэж үзээд хувь гишүүний хувьд ингэж үзэж байна. Яагаад ингэж үзэж байна гэвэл энэ маань реформын шинжтэй өөрчлөлт болж чадсангүй. Хүрсэн түвшингээсээ ухарсан, нөгөө талаас иргэдээ ялгаварлан гадуурхсан асуудлыг бид хэрхэн яаж улс төрийн үүднээс тайлбарлах юм бэ гэдэг асуудлаар нэлээд сайн бодолцох ёстой. Цэцэгбадрал мэргэжилтний хэлж байгаа нэг үг их үнэн үг байна. Энэ юу гэвэл энэ хуулийн зарим талаар орхигдсон, боловсронгуй биш асуудлыг индекс кодиксжуулах гэсэн, хэл найруулгын хувьд засвар хийх ийм зүйлүүдийг орууллаа гэж, магадгүй зүгээр энэ кодиксжуулсан асуудал дээр илүү анхаарал тавьсан юм шиг санагдсан. Яагаад ингэж хэлж байна гэвэл би 1994 онд би санаж байна. Их хурлын гишүүн Жалбажав бид хоёр санаачилж оруулж батлуулж байсан. Иргэний хамгаалалтын тухай хууль байдаг юм. Иргэний хамгаалалтын тухай хуулинд заагдсан зүйл тэр чигээрээ, энэ халамжийн гэдэг ямар одоо концепцийг илүү тод тусгаж өгсөн юм бэ гэдэг тийм ойлгомжгүй зүйл заалт ороод ирж байна. 21-ийн 1-д заавал нийгмийн халамжийн ерөнхий хуулинд байгаа зүйлийг ингэж оруулж ирэх шаардлага байсан уу, үгүй юу, гэхчлэн энэ дээр нэмэлт өөрчлөлтийн үг өгүүлбэр ярих нь зөв байна.

 Ийм учраас энэ дээр хэрвээ бид хэлэлцэхээр дийлэнх гишүүд маань шийдвэл нэлээн ажиллах шаардлагатай гэж бодож байна. Тооцоо судалгаа үзмээр байна. Нөгөө талаар бид энэ намын мөрийн хөтөлбөрт тусгагдсан, амласан амлалтандаа хүрэх асуудлаас ухрахгүй байх зарчмыг манай байнгын хороо барьж байх ёстой, бодлогын хувьд нь. Бусад хуулиудын зөрчлийг давхар арилгаж байх ёстой гэж бодож байна. Ахмад настан, түүнд үзүүлэх нийгмийн халамж, үйлчилгээний тухай хуулийг зарим зүйл заалтыг өнөөдөр хэрэгжилтэндээ бүрэн төгс утгаа олохгүй ийм болчихсон байгаа. Энэ дээр яагаад нийгмийн халамжийн тухай хуулинд бодолцож оруулж ирээгүй вэ? Ийм зүйл дээр саналаа асуулттайгаа хэлээд үнэхээр төгс боловсронгуй болсон хууль гэж Засгийн газар үзэж оруулж ирж байна уу? Энэ иргэдээ ялгаварлан үзсэн энэ заалтуудыг юу гэж улс төрийн утгаар нь тайлбарлах юм, хүрсэн түвшингээс ухарсан биш, хүрсэн түвшингээ барина гэдэг баталгааг хэн гаргах юм, Өнөөдөр нэгэнт хууль гараагүй учраас хэн нэгэн хүний зүгээр нэг амьжиргааны доод түвшин, нөхөн олговрын хэмжээг нэмнэ гэдэг үгээр бид сэтгэж болохгүй шүү дээ. Өргөн баригдсаны дараа итгэх ёстой. Энийг Засгийн газрын гишүүн өөрөө бас амлаж байгаа юмуу, энэ энэ зүйлүүд дээр албан ёсны хариулт аваад протоколд тусгаад тэгээд дараа нь саналуудаа сонсоё гэж бодож байна.

Ш.Батбаяр: Бид энийг юун дээр хэлсэн. Халамжийн хуулийг өөрчлөх асуудал цаашдаа гарах юм шиг байгаа юм. Гэхдээ бид өнөөдөр тулгарсан энэ зүйлийг бодитойгоор авч үзэх ёстой гэсэн прагматик байр сууринаас хандах ёстой. Яагаад гэвэл ерөөсөө ухрахгүй гэдэг нэрээр юмуу, эсвэл ерөөсөө энэ хуулийг биелүүлэх ёстой гээд цалингийн доод хэмжээгээ нэмж чаддаггүй, чаддаггүйгээсээ болоод халамжийн хуулийг нэмж тэтгэврийг жилдээ гээд 4 жилд нэмж чадахгүй нөхцөл олон жил үргэлжилсэн. Энэ байдлыг арилгах арга бол энэ шууд холбоо байхгүй, энэ 2 зүйлтийг таслая, ингэсэн цагт бид уян хатан хандаж хэн одоо, Улсын Их Хурал чинь бас л төсөв хэлэлцдэг шүү дээ, яахаараа энэ жил ийм юм оруулж ирээгүй юм, ноднин та нар тасалсан гээд тас хийхэд бид тэр 20 хэдэн хувиар нэмэхээ нэмнэ. Бид нэмэхийн төлөө байдаг, гэхдээ нэмэхэд саад болж байгаа юмыг арилгах ёстой гэдэг үүднээс бид ингэж үзэж байгаа. Улсын Их Хурлын дийлэнх нь энэ бол ухралт гэж үзээд энэ бол ерөөсөө болилоо гээд болиход энэ яг хуучнаараа үйлчлэхэд хэнд ч саад болохгүй. Цалингийн доод хэмжээг л нэмж болдоггүй, чадахгүй байгаа юм. 

Бид цалингийн доод хэмжээг тус тусдаа нэмье гэдэг маань их уян хатан бөгөөд асуудлыг нэлээд бодитой авч үзэх бололцоог л бид өгч байгаа гэдэг ийм юм ярьж байгаагаас биш одоо ерөөсөө ухраад юмуу, ялгаварлан гадуурхах гээд зориуд Засгийн газраас оруулж ирсэн юм байхгүй, энийг гишүүд ойлгох. Байгалийн нэрвэгдсэн хүмүүсийн тухайд бид авч үзэхдээ Халамжийн хуулийн хүрээнд авч үзье гэвэл энэнээс өөр юм байхгүй, амьжиргааны доод түвшингээр ялгадаг ёстой, манай бүх халамжийн хууль иргэдээ бүгдийг ялгасан, бүх заалт нь амьжиргааны доод түвшингээс доор хүмүүст хүүхдийн тэтгэвэр олгоно гэж байгаа. Тэгвэл яагаад эхчүүдээ ялгасан гэхэд бид яагаад өнөөдөр асуудал тавихгүй, байгалийн аюулд нэрвэгдсэн цөөхөн, жилд гардаг иргэдийг бид халамжийн хүрээнд авах бололцоог нээж байгаа үүнээс. За энэ ерөөсөө ялгаварласан байна та нар боль гэвэл Халамжийн хуульд тэр заалт байхгүй хэвээрээ үлдээд бид үзэмжээрээ өгвөл өгдөг, өгөхгүй бол өгөхгүй байдаг. Бид хуульчилъя. Амьдралаас гарч байгаа бодит шаардлага, Улсын Их Хурлын гишүүд, Засгийн газрын гишүүдээс тавьж байгаа асуудал. Энэ бол гэргүй болсон, хөрөнгөгүй болсон хүмүүсийг та нар Халамжийн хуулиас өг гэдэг, хуулинд байхгүй юмыг зөрчөөд  Төрийн хянан шалгах хорооноос акт тавих юм бол яах юм, тэгээд бүгдийг авна гэвэл Монгол улсын Халамжийн хууль даахгүйгээр барахгүй буруу концепци гэж үзэж байгаа. 

Бид халамжийн хуулийн хүрээнд нэрвэгдсэн хүн гэж ямар юмыг үзэх вэ гэвэл Халамжийн хуулийнхаа дагуу амьжиргааны доод түвшинд нэрвэгдсэн хүнийг авч үзье гэсэн, энэ маань Үндсэн хууль зөрчиж байна гэвэл бид хэлэх юм байхгүй. Ийм юм Халамжийн хуулиар дүүрэн, ийм байгаа шүү. Цаашдаа Ахмад настны хууль, Нийгмийн даатгалын хуульд өөрчлөлт оруулах асуудал орж ирж байгаа. Энийгээ бид ээлж дараатай тавья гэсэн үүднээс байгаагаас биш огт мэдэхгүйдээ юмуу, тэрийгээ шийдэх аргаа мэдэхгүйдээ ахмадын юмыг оруулсан зүйл ч биш, бас тэнд ялгаварлан гадуурхсан байгаа. Ахмад настны хуулинд, тэрийг бид яах юм. Заавал өндөр албан тушаал хааж байгаа хүмүүст байрны мөнгийг өгнө гээд бичсэн явдал, яахаараа энгийн иргэдэд байрны мөнгийг өгч болдоггүй юм, гэх мэтээр ийм ялгаварлал зөндөө л байгаа л даа. Бид тэрийг зарчмын хувьд бүрэн шийдье гээд хойшилчихоод байгаа. Яг энэ Халамжийн хуультай өнөөдөр  яг барьцаж хийх зүйл биш. Энэ бол юутай холбоотой хэдэн зүйлийг авч үзье гэсэн зүйл байгаа юм. Энэ бол сонирхолтой сэдэв гэвэл сэдэв, хүмүүс ярих ёстой, анхаарал татаж ярих ёстой зүйл мөн. Зүгээр энийг ямар нэгэн шалтгаанаар шал өөр мотиваар хойшлуулж байгаа бол жаахан харамсалтай хэрэг. Зүгээр бодитойгоор авч үзээд тэрийг тэг, энийг ингэ гээд ярих юм бол бид авч үзнэ. Засгийн газар энэ дээр ярилцаад ноднин бид оруулах гэж байснаа больсон, яагаад гэвэл ажилд саад болоод байсан учраас, магадгүй өөр Засгийн газар, өөр юу гарч ирээд саатуулж байгаа бол тэр өөр асуудал. Яаж саатдагийг   бид өмнөх Засгийн газрын жишээгээр үзсэн. Цалингийн доод хэмжээг нэг их нэмэгдүүлэхгүйгээр халамжийг яг барьж байгаад сонгуулийн урьд өдөр л нэмдэг юм байна лээ.

Т.Ганди: Үг хэлэх гишүүд, Гомбожав гишүүн, Төмөр-очир гишүүн, Гаваа гишүүн.

Э.Гомбожав: Санал нийлэх ч юм байна, нийлэхгүй ч юм байна. Хөдөлмөрийн хөлсний доод хэмжээ, амьжиргааны баталгаажих доод хэмжээ гэдэг нийгмийн халамжийн тэтгэвэртэй огт хамаагүй зүйл гэж би ойлгохгүй. Зүгээр социализмын үед цалин хөдөлмөрийн хөлсний хэмжээ гэж тогтоодог байсан, тэр бол тухайн хөдөлмөрийн тоо чанартаа тохируулна гээд ойлголттой байсан, одоо бол өөр. 

11.40 – 12.15 цаг

… орж байгаа хүнсний зүйл, энэ бүхэнтэй уялдаж явах ёстой, энэ бүхэнтэй аль аль нь уялдаатай тогтоогддог, тэгвэл авах тэтгэвэр ч гэсэн тэрүүнтэй уялдаатай байх ёстой, өнөөдөр юмны үнэ тариф нэмэгдээд явлаа, энэ ерөөсөө хамаагүй юм, цалин тэтгэвэртэй гэж болохгүй шүү дээ. Би энэнтэй санал нийлэхгүй. Нэн ялангуяа хөдөлмөрийн хөлсний доод хэмжээ, амьжиргааны баталгаажих доод түвшин бол ерөөсөө сагсны, яг тухайн орны өргөн хэрэглээний хүмүүсийн өдөр тутмын хэрэглээний хүнсний болоод өргөн хэрэглээний сагсанд ордог зүйлийн үнэ тарифтай нягт уялдсан байх ёстой. Тэгвэл тэрүүгээр ч гэсэн тэтгэвэр,  нийгмийн халамжийн тэтгэвэр ч бай уялдаж байх ёстой. Энэнтэй би бол санал нийлэхгүй гэдгээ би нэгдүгээрт хэлнэ.

Хоёрдугаарт нь би түрүүн зарчмын асуудал хэлсэн, өнөөдөр Нийгмийн халамжийн хуулинд энэ олгож байгаа бүх төрлийн тэтгэврийг тодорхой тогтоож өгсөн. Яг энэ саяын хоёр юмтай уялдуулж. Гэтэл түрүүн энэ уялдуулсан юмыг аваад хаячихъя. Энэ ойлгомжтой байх уу, ойлгомжгүй байх уу, бид тэр концепциэсээ манай Засгийн газрын үед бид ухрахгүй гэж байж болно. Нөгөө өөр Засгийн газрын үед ухрахыг байг гэхгүй. Ийм ойлгомжтой хуульчлаад өгчихсөн юмыг өнөөдөр бүх эрхийг Засгийн газар тогтооно гээд явах нь зөв үү, үгүй юу, бид зөв гэх юм бол энэ зарчим дээр нэгдүгээрт нь тохирьё. Тэгээд энэ Нийгмийн халамжийн хуулинд өөрчлөлт оруулъя гэдгийг энэ дээр санал хураалгаж өгөөч гэж би хүсэх байна. Өнөөдөр яагаад гэвэл энэнтэй бүр хатуу тогтоож өгсөн байна шүү дээ. Зарим нь тэнцүү, зарим нь 5 дахин өндөр байна гээд тогтоосон байна шүү дээ. Энийг бол зарчмын асуудал, зүгээр Нийгмийн халамжийн хуулийн түрүүн би яг энэ томъёоллоороо энэ хуулийн хүрээнд байгаа гэж ойлгож болохгүй, энийг бол засчихаж болно. Амьжиргааны баталгаажих доод түвшингээс доогуур орлоготой бөгөөд ийм ийм юманд өртсөн иргэн бол нийгмийн халамжийн сангаас тэтгэмж олгоно гээд биччихвэл хэнд ч ойлгомжтой, энэ хуулийн хүрээнд хэлжээ. Энд би юу  гэж хэлээд байгаа юм гэвэл, үг үсгээр нь хөөцөлдөөд байгаа юм л даа. Гэнэтийн аюулд нэрвэгдсэн иргэн гэж , хүн зүгээр уншчихаад энэ хуулийн хүрээнд гэж ойлгохгүй байх л даа. Энд редакцийн юм байна гэдэг талаас нь хэлж байгаа юм. Энэ бол буруу, зөрүү гэж би ойлгож байгаа юм биш. Яг энэ чигээс нь биччихлээр энэ бол болохгүй байна шүү гэдгийг би нэгдүгээрт хэлж байгаа юм.

Хамгийн гол миний хэлэх гэж байгаа санал бол өнөөдрийн хөрөнгө мөнгөний бололцоо муутай байна гэдгийг бид авч үзээд ер нь Засгийн газартаа эрхийг нь олгоод бүгдийг тогтоо гээд өгчихлөөр зэрэг энэнээс гарах үр дагавар ямар байх бол гэдэг асуудал, энэ бол улс төрийн талаасаа, шийтийн талаасаа ч гэсэн бас юманд хүргэчих вий дээ гэдэг талаас би болгоомжилж байгаа юм, ний нуугүй хэлэхэд. Энүүгээр их дөрөөлж болно, яагаад гэвэл бидний хүрсэн  түвшингээс ухарсан шүү гэдэг асуудлыг тавьж болно. Ийм учраас зөв үү, үгүй юу гэдгийг авч үзээсэй гэсэн үүднээс би хэлж байна. Олонхоороо нэгэнт энэ хууль ингэх нь зүйтэй байна гээд үндэслэлээ гаргаад бид хатуу үнэмшилтэйгээр ингээд тогтох юм бол санал зөрөхгүй, гэхдээ миний хувьд бол энэ асуудлыг байнгын хорооны хурлаар эхэлж шийдэж байж тэгээд нийгмийн халамжийн хуулинд өөрчлөлт оруулъя гэдгийг шийдээч гэдэг асуудлыг санал болгож хэлэх гэсэн юм.

Т.Ганди: Хуулинд байгаа зүйлийг Байнгын хорооны хурлаар тодотгож өгөх шаардлагагүй байхгүй шүү дээ Гомбожав гишүүнээ. Хуулиар тогтоогдсон зүйлийг дахин Байнгын хорооны хуралд дахин нотолгоо хийх шаардлага байхгүй шүү дээ.

Э.Гомбожав: Зарчмаа хөндөх юмуу үгүй юу гэдгийг би хэлж байна. Зарчмаа хөндөе, ерөөсөө энэ бол хэрэггүй, тогтоосон юм буруу байна гэж үзэж байгаа бол бид өөр хэрэг. Энийг хураалгаж өгөөчээ гэж би санал болгож байна.

Т.Ганди: Тэрийг протоколоороо тусгаад ярьж болно. Хэлэлцэх хэсгээ. Гаваа гишүүн.

Р.Гаваа: Баярлалаа. Нийгмийн халамжийн хуулинд өөрчлөлт оруулах гэсэн энэ санааг би ойлголоо. Нэгдүгээр асуудал, байгалийн болоод гэнэтийн аюулд нэрвэгдсэн иргэнд үзүүлэх юм ч, ер нь даатгалын хуулиар явж баймаар юм, иргэд цааш цаашдаа дандаа даатгалаараа асуудлаа шийддэг болох ёстой байх. Заавал нэрвэгдсэн иргэн гэж амьжиргааны доод түвшинтэй хүмүүсийг хэлнэ гэсэн энэ хэсгийг арилгачихвал, ер нь иргэн бол ямарч иргэн өртөж болох учраас тэр гамшигт нэрвэгдэнэ гэдэг юу юм гэдгээ хэлчихээд тэрнээсээ амьжиргааны доод түвшинтэй хүнийг нийгмийн халамжийн тэтгэвэрт хамруулна гэсэн санаагаар энэ дээр өөрчлөлт хийгээд авчихаж болохгүй юу  гэдэг санал байна, тэгэхэд энэ дээр нэг их гай болоод байх юм байхгүй л байх. Цаадуул нь боломжийн байгаад даатгалын юм хум төлсөн байгаад юмаа нөхөөд явах л юм байгаа биз. Ер нь зарчмын хувьд би Батбаяр сайдын ярианаас нэг л юм сайн ойлгохгүй байгаа юм. Энэ нь юу гэхлээр зэрэг хөдөлмөрийн хөлсний доод хэмжээ, амьжиргааны баталгаажих доод түвшин хоёр хоорондоо уялдаагүй байх юм шиг энэнээс үүдээд хоёр тийш нь хоёр өөр юм болгоё гэж яриад байгааг би нэг их зөв логик гэж ойлгохгүй байна. 

Үнэн дээрээ хөдөлмөрийн хөлсний доод хэмжээ бол амьжиргааны баталгаажих доод түвшинг хангахад л чиглэгдсэн байгаа шүү дээ. Тэгэхэд яагаад заавал энэнээс  салгачихснаар сайн болно гэж ойлгож болох юмуу, би энийг логик гэж ойлгохгүй. Үнэн хэрэг дээрээ авч байгаа цалин ч хүний амьдралыг тодорхойлж байгаа, амьжиргааны доод түвшинг тодорхойлдог арга маань хэрэглээний сагсны хэмжээгээр тооцоод байх юм, гэтэл тэр чинь бид нар авдаг цалин бага байгаа юм биш үү, хүний физиологийн хэрэгцээ гэдэг юмыг эргэж тооцвол яадаг юм, тэр хүн чинь. 

Өнөөдөр иддэг ёстой хэмжээндээ  хүргэж идэж байгаа хүн хэд байгаа юм, хэтрүүлж идэж байгаа хүн хэд байгаа юм, хүрэхгүй байгаа нь хэд байгаа юм, ийм учраас энийг зүгээр амьжиргааны баталгаажих доод түвшинг зөвхөн сагсны бодлогоор тодорхойлдог гэдэгт би ерөөсөө эргэлздэг, үнэндээ хүний амьд явах тэр бололцооны үүднээс физиологийн бусад хэрэгцээг хангахаар тийм хэмжээний юмыг авах чадвар нь хэдий байх юм бэ гэдгийг тооцох ёстой юм биш үү. Ямар ч үнэтэй байсан гэсэн, тэгээд ирэхлээр зэрэг зарим улс орон чинь амьжиргааны баталгаажих доод түвшин гэдэг чинь хөдөлмөрийн хөлсний доод хэмжээнээсээ өндөр байдаг улс орон байж л байна шүү дээ. Манайх бол заавал доогуур байх ёстой гэдэг ямар логик байгаа юм бэ? Ийм учраас би ингэж хэлж байгааг ойлгохгүй байна.

 Өнөөдөртөө бид авч байгаа цалингаараа амь зуудаг, аргацаадаг улсуудын хувьд энэ хөдөлмөрийн хөлсний хэмжээнээс салгаж байгааг би зөвтгөж чадахгүй байна. Энэ хоёрыг нийлүүлж байж асуудлаа шийдье. Ингээд зарчмын хувьд өнөөдөр манай Засгийн газар асуудлыг ямарч байсан ингээд нэг ийм хоёр заагаар салгаад үйл ажиллагаагаа явуулаад байх бололцоотой байна гээд асуудал оруулж байгааг бид ойлголоо. Гэтэл бодит байдал дээр өөр Засгийн газар гарч ирээд Засгийн газар шийдвэрлэж байгаа юм гээд доош нь болгоход энэ нийгмийн халамжийн чинь санаа, тэр дундаа нөгөө хүмүүнлэг гэдэг нийгэм байгуулах гээд байгаа гэдэг утганд чинь өөр болоод ирвэл хэн хариуцлагыг нь хүлээх юм бэ? Энэ хуулинд өөрчлөлт оруулснаараа бид хүлээх ёстой юу? Ийм учраас энэ асуудал дээр би зарчмын хувьд шийдэж байж санал хураамаар санагдаж байгааг хэлье, баярлалаа.

Т.Ганди: С.Төмөр-очир гишүүн.

С.Төмөр-очир: Би саяын ярьсан хоёр гишүүнтэй төстэй байна. Нэгдүгээрт, энд хөдөлмөрийн хөлсний доод хэмжээнээс салгаж байгаа явдал бараг тайлбар дотроо хийчихсэн байна лээ. Хөрөнгө мөнгө дутагдалтай учраас ингэж байгаа юм гэж. Тэгэхээр энэ бол бид нарын мөрийн хөтөлбөрт орсон зүйл эд нартай харьцуулаад үзэхэд их л зовлонтой зүйл л дээ. Энийг бид ойлгож байна. Хөдөлмөрийн хөлсний доод хэмжээнээс салгасан мөртлөө, тэтгэмж нь өснө гэж Батбаяр сайд хариулж байна. Гэхдээ энэ бага хувиар өсөх ёстой байхгүй юу. Тийм учраас энийг цаад улс төрийн ач холбогдол, улс төрийн хохирол нь юу билээ гэдгийг нэлээд бодохгүй бол их зовлонтой байгаа юм. Өөрөөр хэлбэл бид хөдөлмөрийн хөлсний доод хэмжээг нэмээд ирэхээр юу гэдэг юм, 20000 болоход тэтгэмж арван хэдэн мянга болно, ийм л утгатай болоод байгаа юм. Тэгэхээр энийг бүх хүн ойлгож байгаа юм. Ийм учраас энийг бас яг ингэж хийх үү, үгүй юу гэдгийг шийдмээр байна. Энд саяын хэлсэн тоогоор бол 80720 хүн хамрагдах юм байна л даа. 80000 хүний, тэр чинь манайх чинь их боловсролтой болсон улс, мэднэ шүү дээ. Энэ хууль өөрчлөгдөөгүй байсан бол энэ хууль өөрчлөгдөөгүй байсан бол миний тэтгэмж тэд байх ёстой байсан, энэ хуулийг өөрчилснөөр миний тэтгэмж тэр хэмжээнд өсч чадсангүй гэсэн ийм л юм их ярина л даа. 

Тийм учраас энд Засгийн газар их бодож үзсэн байх л даа. Ер нь хөрөнгө мөнгө дутагдаж байгаа аргуудаасаа хөрөнгө мөнгө дутагдаж байгаа тохиолдолд тэрийг яаж гүйцээх вэ гэдэг аргаас хамгийн хялбарханыг сонгоод өсөлтийн хурдцыг бууруулъя гэдэг аргыг сонгочихсон байгаа байхгүй юу. Энийг бид их бодолцож үзэхгүй бол сурталчилгаанд их зүйл яригдана, хоёрдугаарт, үнэн чанартаа 80000 хүний амьдралын юм гэдэг бол бас бага тоо биш шүү дээ. Бид нар маш их шүүмжилж байсан юм юу гэвэл нөхөн олговор гэдэг юм, Гончигдоржийн дэд ерөнхийлөгч байх Бага Хурлын даргын үед гарч байсан, энэ хүнийг маш их хохироож байгаа гээд ярьдаг, тэрэнтэй адилхан ярих юм бол энэ яг ийм юм болно. Ийм учраас энийг бид бодож үзэх ёстой зүйл байна. Энийг 2002 оны 4 дүгээр сараас төсөл хэрэгжээд үнэхээр бодлогын зарчмын өөрчлөлт орох юм бол энийг тэр үед нь авч үзэж болохгүй юм болов уу, энэнээс өөр арга зам байхгүй юм болов уу гэсэн юмыг бид нэлээд ярих ёстой юм. 

Манайхан оруулж ирж байгаа танилцуулга, эд нар дээр бас бодмоор юм байна. Угаасаа биелэхгүй юмыг хүн хуурах гэж байгаа юм шиг оруулж ирэх хэрэг байхгүй. Би түрүүн Болормаагийн асууя гэж бодож байсныг Болормаа асуусан. 1 жилийн хувцасны үнэ хичээлийн хэрэглэлийг баримжаалж байгаа гэж байна. Баримжаална гэдэг чинь наадах чинь 2000-ыг өгч байснаа 16000-ыг өгөх гэж байгаа байхгүй юу, зөвхөн сурах бичиг гэхэд. Хувцас гэх юм бол юун 16000 байтугай нэг хувцсанд 16000 хүрч байна шүү дээ. Нэг гутал нь. Ийм учраас ингэж бид бие биенээ худлаа рекламдаж ингэдгээ болимоор юм.Үнэхээр би бодож байсан байхгүй юу. Энэ 2000-г өгдөг байснаа 20000 хэд 30000 төгрөг өгөх юм бол ингэж өөрчилсөн дорхиноо энэ нь хэвээрээ байж байвал бололцоотой гэж бодсон байхгүй юу, гэтэл тэр нь биш л юм байна л даа.Аягүй бол 2000-гаасаа бууж магадгүй юм байна. Тийм учраас энийг их бодмоор юм байна. 

Манай гишүүд нэлээд нухацтай ярих байхаа гэсэн бодолтой байна. Тэр хуулийн  хувьд манайхан ирэх биш хууль боловсруулж байгаа улсууд бодмоор байна л даа. 3-ийн 1-ийн 8 чинь гэнэтийн аюулд нэрвэгдсэн иргэн, газар хөдлөлт, хүчтэй салхи, үер, түймэрт нэрвэгдсэн амьжиргааны доод түвшингээс доогуур орлоготой иргэдийг хэлнэ гэдэг чинь буруу байхгүй юу. Эндээс зөвхөн түймэрт нэрвэгдсэн иргэдийг гээд амьжиргааны доод түвшингээс доогуур орлоготой гэдгийг хасчихад энд ямар ч хохирол байхгүй, доор нь гэнэтийн аюулд нэрвэгдсэн амьжиргааны доод түвшнээс доогуур орлоготой иргэдэд мөнгөн болон материалын тусламж үзүүлье гээд байж байгаа байхгүй юу, дээр нь иргэнээ тодорхойлчихсон, нэрвэгдсэн хүнийг хэлнэ, доор нь юу гэвэл энэ дотроосоо амьдралын баталгаажих доод түвшнээс доогуур орлоготой иргэдэд өгнө гээд хэлчихэж байгаа байхгүй юу, тийм учраас дээд талын тэр юмыг хасаад хаячих л байсан юмыг оруулж ирчихээд тэрийгээ зөвтгөх гээд тайлбарлаад байх юм, энэ бол буруу байхгүй юу. Тэрнийг хасчихад энд ямарч юм байхгүй, харин логикийн хувьд зөв болоод явчихаж байгаа байхгүй юу. Тийм учраас хууль боловсруулж байгаа улсууд энийгээ бас жаахан бодож байхгүй бол зүгээр нэг энгийн хүн л хийж болох юмыг буруу хийж орж ирчихээд буруугаа зөв болгож тайлбарлах гээд өөрөө унаад байгаа байхгүй юу. Тийм учраас энийг бас бодмоор юм байна гэсэн ийм л санал байна. Энд бол нэлээн бодохгүй бол үнэхээр 80000 хүний юм хөндөгдөж байгаа хууль гаргана гэдэг бол их зовлонтой шүү, тийм учраас энийгээ бодож үзээрэй гэсэн ийм л зүйлийг хэлэх гэсэн юм.

Т.Ганди: Үг хэлэх хүмүүс үгээ хэлж дууслаа, санал хураахын өмнө Засгийн газрын гишүүн тайлбар хэлэх үү?

Ш.Батбаяр: Тэгэхээр би энийг ерөөсөө ил далд санаагүйгээр эхлээд хэлсэн, энэ нарийн төвөгтэй асуудал, гэхдээ би бол практик талаас нь авч үзэх нь их зохимжтой, энэ үүднээс Засгийн газраас энийг оруулж ирж байгаа юм. Засгийн газар энэ оны 10 дугаар сарын 1-нээс 24000 гээд зарлачихсан бол дараа тэрнийг нэмэгдүүлэх бололцоо бол маш их хэцүүдэж байгаа юм. Яагаад гэвэл хоёр юмыг зэрэг бодож болно, нэг нэгээр нь хөөгөөд явчихна. Миний нэг зүйлийг гишүүд буруу ойлгосон байна. Амьжиргааны доод түвшин, цалингийн доод хэмжээ хоёр холбоогүй гэж би хэлээгүй шүү дээ. Харин халамжийн тэтгэвэр яахаараа цалингийн доод хэмжээтэй холбоотой байдаг юм, тийм байж байж бид нар амьжиргааны доод түвшинтэй халамжийн тэтгэврийг ойртуулж тэрийг уялдуулж хийе гэж хуулинд хэлсэн байгаа. Цалингийн доод хэмжээтэй холбоотой байсныг амьжиргааны доод түвшинтэй холбоотой болгож байгаа юм. Энэ нь утга зүйн хувьд их зохимжтой. Хоёрдугаарт, ямар зөрчил гарч байна гэвэл цалингийн доод хэмжээтэй хөдөлмөрийн тэтгэврийн доод хэмжээ 75 хувьд байхад бид нар одоо халамжийн тэтгэвэр нь цалингийн доод хэмжээний бүтэн 100 хувиар байна гэдэг чинь  огт ажил хийдэггүй хүмүүст өгч байгаа мөнгө нь ажил хийгээд явж байгаа хүмүүсийнхээ тэтгэврээс дээгүүр гарна гэдэг чинь яаж болох вэ гэсэн ийм юм байгаа шүү дээ. Түүнээс биш мөнгө хүрэх, хүрэхгүйтэй холбоотой асуудал гол нь биш. Бид энэ алдааг засах хэрэгтэй.  Тэгвэл бид нар цалингийн доод хэмжээгээр тэтгэврийн доод хэмжээг тогтоох ёстой байхгүй юу. Тэр нь 75 хувьд байгаа мөртлөө, халамж гэж сайн яривал юу гэмээр юм, нийгмийн даатгалд даатгагдаагүй ийм улсуудад нь, хүмүүсийн шүүмжлэл тэр шүү дээ, хөдөлмөрийн тэтгэвэр авч байгаа хүн халамжийн тэтгэврээс доогуур ороод байна гэдэг бол энэ асуудлыг бид үүгээр арилгаж өгч байгаа томоохон бодлогын асуудал гэж би нэгдүгээрт үзэж байна. Х

Хоёрдугаарт Төмөр-очир гишүүн энэ 80000 гэдэг чинь нярай хүүхдээ асарч байгаа, жирэмсний ба амаржсаны, хүүхэд үрчлэн авсны хэсэг хүмүүсийг бид нар автоматизмтай яагаад холбосон юм бүү мэд. Гэтэл цаана нь халамжийн тэтгэвэр гэж бие даасан том тэтгэвэр, одоо Гомбожав мэдэж байгаа, энд, хэн хоёр, бусад нь ерөөсөө нөгөө 6 дотор яачихаад халамжийн тэтгэвэр нь хариугүй жоохон 10000 байгаа. Цалинтай ч холбоогүй, миниумтай ч холбоогүй, амьжиргааны доод түвшинтэй ч холбоогүй 10000 төгрөг, тийм биз, бид тэрийгээ ерөөсөө үнэлж чадалгүйгээр зүгээр л ерөөсөө хүүхэд асарсны тэтгэврийг цалингийн доод хэмжээтэй л холбоод, тэрийг нийт халамжийн тэтгэврийн хүрээнд ойлгоод  наян хэдэн мянга гээд туугаад байдаг, гэтэл цаана нь халамжийн тэтгэвэр авч байгаа, хүүхэд асарч байгаа хүн 2 9000, 10000, яагаад ингэж хүн орхиж байсан гэвэл цалингийн доод хэмжээтэй холбоотой байсан нөгөө хэдийгээ яасаар байгаад нөгөөдөх нь хоцорсон юм, энийг ойлгох хэрэгтэй. 

Э.Гомбожав: Цаад тэтгэвэр авч байгаа улсууд нь ойлгохгүй шүү дээ. 

Ш.Батбаяр: Харин тэтгэвэр авч байгаа улс нь, халамжийнхан чинь ерөөсөө бүр ойлгомжгүй хоцорчихоод байгаа байхгүй юу. Минийхийг юутай холбох гээд байгаа юм, бид нар төсвийн юугаар 10, 5 хувиар нэмж ирсэн. Одоо бид 2002 оныход 24750 болгоё гэдгээ төсөвтөө оруулсан гэдгээ хэллээ. Энэ бол манай баталгаа, зүгээр ерөөсөө зарчмын хувьд буруу гэж үзвэл надад хэлээд байх юм алга.

Т.Ганди: Энэ асуудлаар саналаа хураалгая. Улсын Их Хурлын чуулганд Халамжийн тухай хуульд нэмэлт өөрчлөлт оруулах тухай хуулийг хэлэлцэхийг зөвшөөрч байгаа гишүүд гараа өргө. Дэмжиж байгаа. Чуулганаар хэлэлцүүлье гэж байгаа гишүүд гараа өргөчих.

Гомбожав гишүүн хурал дээр цөөнх болох уу? 

Э.Гомбожав: Миний хувьд намын бүлгийн хурлаар ярих юм байна.

Т.Ганди: Чуулганаар орохын өмнө намын бүлэг дээр ажлын хэсгээрээ бас ярья. Гэрэлсүрэн гишүүн дэмжсэн байна, саналаа бичгээр өгсөн, хуралдаанд ирцэнд бүртгэгдсэн, Дулам гишүүн ирцэнд бүртгэгдсэн, саналаа зөвшөөрснөөр өгсөн байна. П.Нямдаваа гишүүн саналыг дэмжсэнээр өгсөн байна. Хурлын ирцэнд бүртгэж өгөхийг хүссэн, Брунейд хуралд явсан байна. Одончимэд гишүүн төслийг зөвшөөрч байна, төрийн бус байгууллагуудын  хуралтай, хууль боловсруулах ажлын хэсэгт оруулж өгөхийг хүсье гэсэн ийм гарын үсэгнүүд хийж өгчээ. Ингээд гишүүдийн дийлэнх олонхийн саналаар Улсын Их Хуралд Нийгмийн халамжийн тухай хуульд нэмэлт өөрчлөлт оруулах асуудлыг хэлэлцүүлэхээр тогтлоо. 

Илтгэгчээр Болормаа гишүүн, Болормаа гишүүн байсан уу, томилолтынхоо хугацааг бичээд өгсөн тиймээ, зохицуулаарай. Ажлын хэсгийн ахлагчийг жич шийдье.

Нэг ийм асуудлыг шийдмээр байна. 12 цагаас Хэлмэгдэгсдийн хөшөөнд гишүүд цэцэг өргөх ёстой. Энийг хуралдаан үргэлжилж байгаа гэж тооцно шүү. 45 минутанд энэ үйл ажиллагаанд оролцоод дараагийнхаа асуудлыг яг 12 цаг 45 минутанд энэ танхимдаа цуглая, хоцрохгүй, 2, 3-хан асуудал шийднэ.


ГУРАВ. “Нөхөн олговрын доод хэмжээг шинэчлэн тогтоох тухай” Засгийн газраас өргөн мэдүүлсэн УИХ-ын тогтоолын төсөл  /хэлэлцэх эсэх/

Т.Ганди: Дараагийн асуудал нөхөн олговрын доод хэмжээг шинэчлэн тогтоох тухай Засгийн газраас өргөн мэдүүлсэн УИХ-ын тогтоолын төслийг хэлэлцэе. Тогтоолын төслийн талаар төсөл санаачлагчаас мэдээлэл сонсоё.

Ш.Батбаяр: Нөхөн олговрын уг гарал түүхийг та бүхэн мэдэх учраас би энийг давтан ярихгүй. Та бүхэнд мэдээлэл болгон хэлэхэд 2000 оны төсвийн тодотголоор бид 11000 төгрөг байсныг 50 хувиар нэмэгдүүлж 16000 төгрөг болгосон, энэ жил 10 дугаар сарын 1-нээс энэ 16000 төгрөгийг 20-иод хувиар нэмэгдүүлж 18850 төгрөг болгож бүрэн тэтгэврийн доод хэмжээнд хүргэе гэж шийдэж байгаа. Ирэх онд өшөө төлөвлөж байгаа зүйл бий. Энийг өнөөдөр ярих хэрэггүй байхаа гэж бодож байна. Одоо анх дөчин хэдэн мянган хүн байсан бол одоо 13000 хүн авч байгаа юм байна. Энийг шийдэж өгөхийг хүсье.

Т.Ганди: Хэлэлцэж байгаа асуудалтай холбогдуулан Засгийн газрын хэрэг эрхлэх газрын дарга, Засгийн газрын гишүүн Энхтүвшин манай хуралд оролцож байна. Хөдөлмөр нийгэм хамгааллын газрын дарга Аюуш, мэргэжилтэн Батсүх нар оролцож байна. Нөхөн олговрын хэмжээг нэмэгдүүлэхтэй холбогдсон асуудлаар асуух асуулттай гишүүн байна уу? Содномдорж, гишүүн, Нямдаваа гишүүн байна. Содномдорж гишүүн асууя.

Н.Содномдорж: Энд хоёрхон асуулт байна. 10 дугаар сарын 1-нээс 24000 болох уу яах уу, тэрийг асууя. 

Ш.Батбаяр: одоо юу, үгүй, одоо 18000 болно. Энэ автоматтай холбоо байхгүй. Зүгээр доогуур тогтоогдсон юмыг жил жилд жоохон ахиулсаар байгаад өнөөдөр 16000-д байгааг 18000 болгоно. Ирэх онд таны хэлдэг тоог төлөвлөж байгаа.

Н.Содномдорж: Тэр нөгөө 45000 байснаа яагаад 13000 болоод буурсан юм бэ?

Ш.Батбаяр: Энэ нэгдүгээрт байгалийн үзэгдлээрээ, естественный процесс явж байна, Хоёрдугаарт насанд хүрээд  тэтгэвэрт орчихож байгаа юм, тэтгэврийн насанд шилжээд орж байгаа юм.

Н.Содномдорж: Тэгээд одоо хорогдоод байвал хэцүүдлээ шүү дээ.

Т.Ганди: Содномдорж гишүүнээ хариултаа авсан уу? За Нямдаваа гишүүн.

Г.Нямдаваа: Баярлалаа. Энэ нэмэгдлийг санхүүжүүлэх эх үүсвэрийн тооцоо гэсэн нэг хүснэгт байж байгаа. 181.7 сая төгрөгийн хэмнэлт гарсан байгаа, энэ чиглэлийн  санхүүжилтийн нөхцөлөөс. Нэгэнт нэмэгдүүлж байгаа бол 123.3 сая төгрөгөөр нэмэгдүүлсэн байна, үлдсэн 58.4 сая төгрөгийг нэгэнт тийм боломж байгаа бол энийг нэг мөсөн нэмэгдэлд нь тооцож болохгүй юу. Өөрөөр хэлбэл 58.4 сая төгрөгийн  үлдэх хэсгийг 14421 хүнд бодох юм бол нэг хүнд 1350 төгрөгөөр нэмэгдэх боломжтой юм шиг харагдаад байна. Өөрөөр хэлбэл нийтлэг нэмэгдэж байгаа тооцоо 4200 төгрөг  болж  2850 биш 4200 төгрөг болох санхүүгийн боломж байгаа юм шиг. Энийг бүрэн ашиглахгүй байгаагийн шалтгаан юу вэ гэж асууя.

Ш.Батбаяр: Тэр мөнгөн тооцоо ч өөрийнх нь юу биш, ямар даатгалын юугаар явдаг биш, төсвөөр төлөвлөчихөөд явж байгаа. Энийг Аюуш тодорхой хэл. Миний зарчмын санаа бол танд хариулах зүйл бол бас хэт нэмэх юм бол тэтгэврийн доод хэмжээнээс дээш гарчих юм бол энэ чинь тэтгэврийн насанд хүрээгүй, сайн яривал хувь тэнцүүлсэн тэтгэвэр авах, доогуур тэтгэврийн хүмүүс шүү дээ. Хэт доогуур хаясан болоод тэгээд тэрийгээ нэмэгдүүлж чадалгүй явсаар байгаад өдий хүрсэн. Харин бид сүүлийн 2 жилд маш сайн нэмж өгч байгаа юм. Бас хэт түрүүлбэл тэтгэврийн доод хэмжээнээсээ хэтэрчихээд бас жаахан хуваарилалтын шударга зарчимд зохимжгүй болчих гээд байгаа юм.  Тийм учраас энэ онд бид тэтгэврийн доод хэмжээ 18800 байгаа, ирэх онд тэтгэврийн доод хэмжээ нэмэгдэнэ. Бид харьцангуйгаар жаахан нэмэх бодлоготой байгаа юм. Харин хөрөнгөний тухайд та нар хариулах юм юу байна.

Т.Ганди: За Аюуш дарга ярья.

Аюуш: Энэ дээр эхний 2001 оны төсөвт 3 тэрбум төгрөг төсөвлөснөөс эхний хагас жилийн гүйцэтгэлийг аваад дараагийн хагас жилд орох гүйцэтгэлийг аваад үзэхэд 181.7 сая төгрөг хэмнэлттэй гарч ирж байгаа. Энэ хэмнэлтээсээ нэмэгдэл хөрөнгө төсөв дээр гаргахгүйгээр энэ хэмнэлтээсээ нэмье гэдэг үүднээс 123 сая төгрөгт багтаж байгаа учраас энийг оруулж байгаа. Хэмжээний хувьд тэтгэврийн доод хэмжээнээс илүү гаргаж нэмэхгүй гэсэн тийм зарчмыг баримталж багаа учраас 18850 гэдгийгээ тооцоод ийм зөрүү гарч байгаа, цаадах нь хөрөнгийн хэмнэлт болж үлдэнэ гэж ойлго.

Т.Ганди: Эрдэнэбилэгт гишүүн.

Б.Эрдэнэбилэгт: Хувь тэнцүүлсэн тэтгэврийн хэмжээнээс хэдэн төгрөгөөр илүү түрүүлж явж байна вэ? Энэ халамжийн тэтгэврийн доод хэмжээ чинь.

Ш.Батбаяр: Түрүүлж байгаа. Нөхөн олговор уу? Хувь тэнцүүлсэн тэтгэврийн доод хэмжээ 11500 байгаа. Бид ноднин 15 хувиар нэмсэн. 4 дүгээр сарын 1-нээс нэмчихээд байгаа. Энэ маань 16000 төгрөг байгаа. Тэгэхээр хувь тэнцүүлсэн тэтгэвэртээ энийг барьцахад бас төвөгтэй. Хувь тэнцүүлсэн тэтгэвэр маань юугаар хязгаарлагдана, нөгөө автоматизмтай холбоотой. Цалингийн доод хэмжээний 50 хувиас доошгүй байна гэсэн юмыг барьж байгаа. Доошгүй байна гэдэг нь дээшгүй байхаас ч бас болохгүй талгүй л даа. Гэхдээ энэ хувь тэнцүүлсэн тэтгэврийг саяхан нэмсэн, энэ удаад 10 дугаар сарын 1-нээс нэмэхгүй. Ирэх онд авч үзнэ. Энэ хоёрын заавал нөхөн олговор нь адилхан байна гэсэн юм бас хараахан байхгүй. Ийм л байна.

Т.Ганди: Асуух асуулттай гишүүд асуултаа асууж дууслаа. Үг хэлэх саналтай гишүүд байна уу, зарчмын хувьд. Байхгүй байна. Засгийн газраас нөхөн олговрын доод хэмжээг шинэчлэн тогтоох тухай Улсын Их Хуралд тогтоолын төслийг оруулж ирсэн. Энэ тогтоолын төслийг Улсын Их Хурлын чуулганы хуралдаанаар хэлэлцүүлэхийг дэмжиж байгаа гишүүд гараа өргөнө үү. Баярлалаа. Түрүүн нэр дурдсан гишүүд санал нэгтэй байгаагаа илэрхийлсэн. Протоколд энэ хүмүүсийн нэрийг оруулахыг Чимидрэгзэн гуай хичээгээрэй. 

Нөхөн олговрын хэмжээг нэмэгдүүлэхэд Улсын Их Хурлын тогтоолын төслийг Улсын Их Хурлын чуулганы хуралдаанд бэлтгэж оруулах илтгэлийг эрхэм гишүүн Туяа уншия.


ДӨРӨВ. Эрүүл мэнд, боловсролын асуудлаар УИХ-д өргөн баригдсан багц      хуулиуд болон УИХ-ын тогтоолын төслүүд дээр ажиллах ажлын хэсгүүд байгуулах тухай

Дараагийн асуудлууд зөвшилцлийн шинж чанартай асуудлууд байгаа юм. Эрүүл мэндийн асуудлаар өргөн баригдсан багц хуулиуд дээр тогтоолын төслүүд дээр Ажлын хэсгүүд өнөөдөр зохион байгуулагдах учиртай. Гэтэл энэ маань бид нар урьдчилсан ажлынхаа төлөвлөгөөнд оруулаад зоож ирсэн, Засгийн газрын хуралдаанд оруулаад боловсруулалтын түвшинд буцаагдсан байна. Тийм учраас өнөөдрийн хувьд ажлын хэсэг угтаж байгуулах шаардлага байхгүй гэж би үзэж байна. Тухайн үед өргөн баригдсан тохиолдолд ажлын хэсгээ байгуулъя. Нөгөөдөр Засгийн газрын хуралдаанаар Боловсролын тухай багц хуулиуд өргөн баригдана. Өргөн баригдсаны дараахан Боловсролын тухай багц хуулин дээр ажиллах ажлын хэсгээ бид тухайн жич үед нь зохион байгуулъя гэж бодож байна.

ТАВ. - УИХ-ын 2001 оны хаврын чуулганы хугацаанд Нийгмийн  бодлогын байнгын хорооноос хийсэн ажлын тайлан 

          -Намрын чуулганы  хугацаанд Байнгын хороонд зохион  байгуулагдах ажлын төлөвлөгөө

Т.Ганди: Улсын Их Хурлын 2001 оны хаврын чуулганы хугацаанд Нийгмийн бодлогын байнгын хороо, гишүүн та бид хамтраад ямар ажил хийсэн бэ гэсэн хийсэн ажлынхаа биелэлтийг та бүхэнд тараасан байгаа. Энэ тараасан зүйл дээр дүгнэлт хэлэх гишүүд байвал саналаа хэлж болно. Нөгөө талаар намрын чуулганы хугацаанд хорооноос хийх ажлын төлөвлөгөө гаргаж та бүхэнд тараасан. Энэ дээр бичгээр санал авсан. Өнөөдрийн хувьд П.Нямдаваа, Л.Одончимэд гишүүн хоёр бичгээр саналаа ирүүлсэн. Бусад гишүүд зарчмын хувьд урьд нь 2, 3 ярьж байсан. Жилийн ажлын төлөвлөгөөнд тусгагдсан зүйлүүд дээр баталгаажуулж ажиллана гэсэн байр суурьтай байх шиг байна. Энэ дээр би ийм хуулин дээр орж ажилламаар байна, ийм ажлын хэсэг ахалж ажилламаар байна. Ийм хяналт шалгалтын ажил хиймээр байна гэсэн гишүүд одоо ярьж болох юм. Хэрвээ ярих боломж байхгүй, шаардлага байхгүй, бэлтгэл одоохондоо тааруу байна гэвэл бичгээр өгч болно. Санал хэлэх гишүүд байна уу?

Н.Содномдорж: Дэмжиж байна. …

Т.Ганди: Өргөн барьсан л бол хэлэлцэнэ шүү дээ.Ийм журам байгаа шүү дээ. Өргөн баригдсан тохиолдолд нэн шаардлагатай тулгамдсан асуудлуудыг тухайн үед нь энэ намрын чуулганы хэлэлцэх асуудлын төлөвлөгөөний сүүлд нь хэлэлцье гээд тохирсон. Өнөөдрийн тохиолдолд өргөн баригдсан асуудлууд Улсын Их Хурлын даргын захирамжаар дараалал болгоод ороод ирүүлсэн байгаа. Би түрүүн ярьж байсан. Халамжийн хуулинд нэмэлт өөрчлөлт орууллаа, дутуу дулимаг юм боллоо гэж, жишээлбэл ахмад настан, түүнд үзүүлэх нийгмийн халамж үйлчилгээний тухай хууль, Нийгмийн даатгалын тухай хууль, Эрүүл мэндийн даатгалын тухай хуулин дээр нэмэлт өөрчлөлт оруулах тухай ажил дээр ажлын хэсэг ажиллаж байгаа. Өргөн баригдчих юм бол намрын чуулганы ажлын хэсгийн дараалалд төгсгөл рүү нь зоогоод оруулаад ирэх боломжтой гээд их хурлын даргын дэргэдэх зөвлөлгөөнөөр шийдээд ярьсан, гишүүдэд танилцуулсан байгаа шүү дээ. Өөр саналтай гишүүд байна уу?

Бичгээр саналуудаа ирүүлье гэж үзье. Өнөөдрийн хэлэлцэх асуудал дууслаа. Баярлалаа гишүүдээ. 

Бичсэн: Протокол хөтлөгч




Ч.АЛТАНЦЭЦЭГ
